
Navnîşan

Xwaringeha Niemê projeyeke biçûk 
e ku li bajarê Qamişlo yê Kantona 
Cizîrê- Bakur û Rojhilatê Sûriyeyê ku 
jin tê de cih digirin, pê aboriya xwe 
ya xweser bi dest dixin û xwarinên 
xwe yên kevneşopî diparêzin.

Aborî qada herî girîng e û xwedî tay-
betmendiyek e ji bo gelên Bakur û 
Rojhilatê Sûriyeyê, ji ber ku aboriyeke 
ji nava şer, alozî û ambargoyên dijwar 
xwe ava dike. Ji wê jî aboriya jinan 
a ku bi xweserî hatiye avakirin, çi bi 
projeyên mezin û çi jî yên biçûk. Yek ji 
wan projeyên xweser ên heyî li bajarê 
Qamişlo yê Kantona Cizîrê- Bakur û 
Rojhilatê Sûriyeyê Xwaringeha Niemê 
ya ku jinên Xirîstiyan tê de cih digirin. 
Jinên ku di xwaringehê de kar dikin, 
têkildarî projeyê axivîn.
Margrêt Ibrahîm a 60 salî ji bajarê 
Qamişlo-Bakur û Rojhilatê Sûriyeyê ye 
di xwaringeha Niemê de kar dike, beh-
sa kar û xebatên Xwaringeha Niemê 
kir û got: “Xwaringeha Niemê bûye 
çar meh me ava kiriye lê beriya wê 
li malê me kar dikir. Me xwest em vê 
xwaringehê vekin da ku alîkar bin bi 
kesên hejar re, jin tê de kar bikin û 
aboriya xwe ya xweser bi xwe ava 
bikin. Di destpêkê de me tu zehmetî 
nekişand ji ber ku beriya niha ev kar 
me kiriye û ji dayik û dapîrên xwe em 
hîn bûne. 30 sal in ez vî karê çêkirina 
mûnet dikim. Kesê ku piştgiriya me 
kir dêra Xirîstiyanan bû. Li vir em 
nêzî 7 jin kar dikin, di havînî de nêzî 
11 jin kar dikin.”

Jin aboriya xwe ya xweser 
bidest dixin

Margrêt Ibrahîm diyar kir ku bi 
nêzîkbûna serê salê re karên wan 
zêdetir dibe û şêraniyên curbicur 
amade dikin û wiha bi dawî kir: “Di 
Havînê de jin zêde kar dikin ji ber ku 
wextê karê mûnetê zivistanê ye, weke 
leçer, ava îsotan, miloxiyê, megdûs 
û gelek mûnetên din hene em ama-
de dikin. Niha nêzî serê salê cejna 
me Xirîstiyanan e em şêranî, kulîçe, 
meamûl, bastêq û helîlê çêdikin. 
Gelek cureyên şêraniyan hene ku 
em amade dikin. Di milê abûrî de, 
em aboriya xwe ya xwesr bi xwe 
ava dikin hewceyî tu kesê nabin. Ez 
spasiya kesên ku piştgiriya me kirin 
û ev xwaringeh ava kirine dikim. Her 
jineke ku jêhatîbûna wê hebe û bixe 
meriyetê ji xwe û civaka xwe re tiştên 
baş dike.”

Ji bo jinan derfetê kar

Ferîde Kalê destnîşan kir ku çi jinên 
pêwîstiya wan a kar hebe, ew ji bo wan 
derfetê kar diafirînin da ku hewceyî tu 
kesê nebin û wiha pê de çû: “Ji seat 
08:00’anve tên xwaringehê, tişta ku ji 
me tê xwestin em amade dikin, weke 
tiştên tên kesdandin tirşo, zeytûn, pelên 
rezan û ava îsotan û şêranî bastêq, helîl 
û kulîçe gelek cureyên din. Pastêq em 
bi ard, şekir û dermanên wê taybet hene 
tevlî dikin baş dikelînin piştre guza bi 
ta ve dikin û pastîqên xwe çedikin û 
didin kesên hejar an jî kesên ku ji me 
dixwazin. Dema em ava îsotan amade 
dikin, destpêkê em îsotan pak dikin 
piştre li makîneya îsotan dixin, du sê 
rojan li ber tavê dihêlin heta ku dibe 
ava îsotan. Jin di çi karê ku jêhatî be 
divê, bike tişta herî baş ew e ku jin bi 
xwe kar bikin û hewceyî tu kesê nebin, 
di xwaringehê de kîjan jin biwaze kar 
bike em wê tevlî xwe dikin.”

Gundê Helşo devereke geştyarî ya 
li bajarokê Qeladizê yê parêzgeha 
Silêmaniyê ye, ji bilî xwezaya xwe ya 
bedew, bi gelek berhemên fêkî û avhe-
waya xwe ya paqij jî navdare.
Helşo di aliyê îdarî de dikeve bakur rojhilatê 
navçeya Pişder û çend kîlometreyek ji 
bajaroka Qeladize dûre. Di sala 2000’an 
de bûye bajarok û 27 gundên wê hene. 
Debara jiyana xelkê wê li ser çandinî û 

lawirvaniyê ye. Helşo bi berhemên xwe 
yên hejîr û bacanên sor navdare.
27 gundên girêdayî Helşo hene, heft 
taxên bajarok hene ew jî; Bilfet, Şehîdan, 
Şehîdanî Rizgarî, Qela, Pêşewa, Aşî Zade 
û Fermanberan. Nêzî 13 hezar kes lê dijîn.
Di demsala Biharê de hejmarek zêde ya 
geştiyaran serdana Helşo dikin. Her wiha 
ji ber çavkaniyên xwe yên avê yên dizê 
ava vexwarinê dide hin deverên din jî.

Sînam Hebeş a Efrînê ku piştî 
dagirkeriya dewleta Tirk neçar 
ma koçî Şehbayê bike û niha di 
bin rêgiriya hikumeta Şamê de dijî 
bi malbata xwe re bi çêkirina ava 
hinaran debara xwe dike.

Sînam Hebeş a Efrînê piştî dagirkeri-
ya dewleta Tirk a 2018’an neçar ma 
koçî Şehbayê bike. Sînam Hebeş 
niha di bin rêgiriya hikumeta Şamê 
de dijî bi malbata xwe re bi çêkirina 
ava hinaran debara xwe dike. Sînam 
Hebeş li gundê Ziyaretê yê navçeya 
Şêrewayê bi malbata xwe re her sal 
ava hinaran bi destan amade dikin. 
Sînamê dibêje ku ava hinaran ji bo 
gelek nexweşiyan bi sûd e.

‘Bi ava hinaran debara 
xwe dikin’

Sînam Hebeş behsa şêwazên çêkirina 
ava hinaran kir û wiha got: “Di demsala 
payîzê de em hinaran dikirin û ava 
wan derdixin. Em destpêkê hinaran 
diguvêşin û avê ji wan derdixin. Piştre 

em ava wan dikelînin heya ku çêdibe. 
Em her sal ava hinaran çêdikin û bi firo-
tina wê debara xwe li warên koçberiyê 
dikin. Her wiha em kevnşopiyên xwe jî 
diparêzin. Çêkirina avê em ji dapîrên 
xwe hîn bûne.”

‘Ji ava hinaran gelek 
sûd tê girtin’

Di dawiyê de Sînam Hebeş teqez kir ku 
ava hinaran ji bo dermankirina gelek 
nexweşiyan bi sûd e û wiha anî ziman: 

“Mirov dikare gelek sûdê ji ava hinaran 
bigre. Ji bo nexweşiyan gelek baş e. 
Di heman demê de di xwarinan de jî 
tê bikaranîn û tama wê gelek xweş e. 
Cîran li me dicivin û alîkariya me dikin, 
em rojên xwe bi kêfxweşî û hezkirin 
derbas dikin. Her wiha me her sal ji 
bo zivistanê ava dims û berhemên wê 
jî amade dikir lê îsal ji ber buhabûnê 
me ji xeynî ava hinaran tiştek çênekir. 
Daxwaz dikim ku her mirov sûda ava 
hinaran bizanibe û vexwe ji ber ku 
gelek bi sûd e.”

Di nav rêgirî û êrişan de bi ava hinaran 
debara xwe dike

Jin bi projeyan aboriya xwe 
ya xweser bidest dixin

Helşo yek ji seyrangehên herî 
xweş ên Başûrê Kurdistanê ye

Ez başim

civakî asteng bikin

Tirkiye hilweşîna 
Sûriyê didomîne

Çanda 

“xwedîderketinê”

Farûk Sakik

Girîngiya 
hişmendiya civakî!

Rohat Bulut

Xelata wêjeyî ya Kurdan 
tune ye… wêjevanên 
Kurd bê xwedî ne..!!

Kemal Necim

Ev ne terikê ettehiyatê ye:
- Ez ji te bawer nakim; ez ji kirinên 
te bawer nakim; tu ne rast dibêjî. 
Ez malê xwe nas dikim:
- Ez dizanim ka çi tişt e; baweriya 
min pê nayê.
Geh gul e, geh gulşîlan e:
- Bawerî pê nayê, kengê çi bike 
ne diyar e, carna baş e, carna 
xirab e.
Geh tîr dikel, geh rohn dike:
- Gotinên wî ji hev nagirin; tiştan 
tevlîhev dike; ne yê baweriyê ye.
Gotin xwe li cem nagirin.
-Nizane tiştan veşêre; ne yê 
baweriyê ye.
Guhê min jê nabire:
- Baweriya min pê nayê; bi serê 
min nakeve; aqilê min jê nabire.
Guhê xwe nediyê: 
- Jê bawer neke; derewan dike.
Heçî şeqî va şehîn û weqî:
- Eger hûn ji min bawer nakin em 

biceribînin.
Hem tîr dike hem rohn dike:
- Gotinên wî ji hev nagirin; tiştan 
tevlîhev dike; ne yê baweriyê ye.
Hem digirî, hem dikene:
- Rewşa wî tevlîhev e; du saetên 
wî hev nagirin; carna baş xuya 
dike, carna nebaş.
Hem dinale, hem vedimale:
- Bi heman wateyê.
Her cihê ku diçiyê hêkekê lê dike: 
- Bawerî pê nayê; diçe kû li gorî 
rewşa wir diaxive; gotinên wî yên 
li her derê ji hev nagirin.
Jinikê got; mela, mehra min 
mehkem nebire, ez destpê 
nesekinî me:
- Bila baweriya te pir bi min neyê; 
hesabê xwe li ser min neke.
Ji Quranê kirasek li xwe kir dîsa 
ti kesî jê bawer nekir:
- Baweriya ti kesî pê nayê; çi jî 
bike ti kes jê bawer nake.

Kero nemire heta biharê ezê 
bidim te qîvarê:
- Ez bawer nakim ev kar pêk were; 
ev gotin tên wateya nabe.
Kero nemire qîvar hat:
- Bi heman wateyê.
Kero nemire bihar hat pîrê 
nemire pincar hat:
- Bi heman wateyê.
Kesê leqiyayî hêka teqiyayî:
- Kesê gotinên wî hev nagirin, kesê 
rast û çepê wî ne diyar, kesê dudilî, 
kesê sivik, kesê bêbiryar weke 
hêka teqiyayî bi kêrî tiştekî nayê.
Kêl û tixûb jê re nînin:
- Bawerî pê nayê; kengê çi bike 
ne diyar e.
Kî dîlanê bigerîne dikeve destê 
wî:
- Ne yê baweriyê ye; kî desthilatdar 
be dibe hevalê wan.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

LI HEMBERÎ KOMKUJIYA PARÎSÊ 
TÊKOŞÎNA JINAN GEŞTIR DIBE  

Di 9’ê Çileya 2013’an de, li paytexta Fransa 
Parîsê, li dijî jinên kurd yên pêşeng komkujiyek 
pêk hat. Di vî komkujiyê de yek ji damzrînerên 
Tevgera Azadiyê Sakîne Cansiz, dîplomata 
kurd û nûnera KNK’ê ya Parîsê Fîdan Dogan û 
endama Tevgera Ciwanên Kurd Leyla Şaylemez 
ji aliyê MÎTa Tirk ve hatin hedefgirtin.  

Hedefgirtina jinên pêşeng yên kurd bi siyaseta hêzên 
navneteweyî ya dij-kurd ve girêdayî ye.  Ev êrîş li hemberî 
jin û gelê kurd ê ku têkoşîna azadiyê dimeşînin, sûcê şer ê 
bi fermana şefê faşîst Erdogan hate kirin. Heta ku dewleta 
Fransa hêzên li pişt vê komkujiyê aşkera neke û bi raya 
giştî re parve neke, wê gelê kurd dewleta Fransayê weke 
hevkarê sûc bibîne.R-2

‘Berxwedana gelan wê berdewam be’
Bi armanca qirkirina gelê Kurd û rûxandina modêla demokrasiyê û 
rêveberiya ku hatiye avakirin; dagirkeriya 
Tirkiyê êrîş dike. Parêzer Cibraîl Mistefa 
diyar kir ku Dagirkeriya Tirkiyê di pêkanîna 
pilanên xwe yên demdirêj de têk çû, ji lewra 
Pirojeya Rêveberiya Xweser hedef digire.R-5

Xerîb Hiso: Pêngava azadiya Rêber Apo 
gaveke dîrokî ye

Hevserokê Tevgera Civaka Demokratîk 
TEV-DEM Xerîb Hiso diyar kir ku pêngava 
azadiya fîzîk ya Rêber Apo gaveke dîrokî ye 
û pêl bi pêl li cîhanê belav bû û got, pêngava 
azadiya Rêber Apo wê bi hêzeke xurtir di sala 
2024’an dewam bike.R-4   

Tevî zehmetiyan 
jî xebatên girîng 
hatin meşandin

Tevî êriş dagirkeriya 
Tirk, dorpêça giran ya 
hikumeta Şamê û hemû 
zehmetiyan jî, desteya 
Perwerde û Hîndekariyê  
li herêma Şehbayê di sala 
2023’an de kar û xebatên 
girîng da meşandin, 
herwiha di nava salkê 
de pêşketinên ber bi çav 
hatin qezenckirin.R-6

Wêjeya Şoreşê...(3)

Di rasteqînê de şoreşa 
herî mezin di hestên 
mirovan de pêk tê û ger 
ku ev yek pêk were wê 
gavê kesayet dikare bi 
rengekî azad bihizire û 
serkeftinê di hemû warên 
jiyanê de pêk bîne. Her 
wiha ger ku wêje di 
raman û hestên mirovan 
de vejîna xwe pêkneyîne, 
wê  demê çalakiya xwe 
ya pêşvebirin û pêşengiya 
civakê nepêkane.R-7

PDK’ê ji ewlehî û jiyana Silêman Ehmed berpirs e
Ji Rojnamevan û edîtorê beşa Erebî yê ajansa Rojnews’ê Silêman 
Ehmed ku ji aliyê PDK’ê ve hatiye revandin, 77 rojin agahî nayê 
girtin. Her ku diçe guman û fikarên li ser jiyana Silêman Ehmed zêde 
dibin, PDK rê nade ne parêzer ne jî malbat kesek hevdîtinê li gel 
bike. PDK ji ewlehî û jiyana Silêman Ehmed berpirse.R-3

Di rasteqînê de şoreşa herî mezin di 
hestên mirovan de pêk tê û ger ku ev 
yek pêk were wê gavê kesayet dikare 
bi rengekî azad bihizire û serkeftinê di 
hemû warên jiyanê de pêk bîne. Her 
wiha ger ku wêje di raman û hestên 
mirovan de vejîna xwe pêkneyîne, wê  
demê çalakiya xwe ya pêşvebirin û 
pêşengiya civakê nepêkane. Dema 
ku jiyan bi wêjeyê bê pênasekirin, 
wê gavê mirov dikare bi rengekî hîn 
bedewtir pênaseya jiyanê bike û hîn 
bêtir bi zimanê hest, xeyal, xweşikbûn 
û zindîbûna hertiştê ku di gerdûnê de 
jiyan dikin bilêvbike. Ger ku ev yek 
pêk were wê çaxê rastiya mirov, xwe-
za û hemû zindiyan di kûrahiya hest 
û deryaya çavên me de bibe xwedî 
wateyeke cuda.
Ji ber ku mirov herî zêde bi xeyal, hest 
û asoyên xwe dixwaze cîhana nepenî 
nas bike û xwe bighîne deverên ku tu 
kesî xwe nigihandiyê. Dema ku em van 

rastiyan li ber çavan bigrin, wê gavê 
mirovê ku ji xwere dibêje ez wêjevan im, 
pêwîst e ku bi erkê xwe rabe û xwediyê 
wê têgihiştinê be ku ji bona gelê xwe 
pêşengiya herî rast bike. Herwiha 
xwediyê wê hêzê be ku di hemû şert 
û mercên giran de û li hemberî hemû 
êrîşan xwedî li civaka xwe derkeve û 
wê biparêze. Ji ber ku dijmin û neyarên 
gelan ji bona ku pişaftin û qirkirinê li 
ser gel û civakê pêk bînin destê xwe 
tavêjin hemû nirxên civakê yên pîroz 
û ji bona ku armencên xwe pêk bînin 
hertiştî ji bona xwe serbest dibînin. Di 
serî de ji bona ku dagirker  armanca 
xwe pêk bîne û li pêşiya pêşketin û 
guhertinên ku di civakê de rû didin 
astengiyan çêbike, civakê di qirkirineke 
çandî re derbas dike û dixwaze bi vê 
yekê civakê tarûmar bike.
Di vî warî de hertim serdest û dagirke-
ran xwestiye ku civakê dîl bigrin, li gorî 
berjewendiyên xwe bikarbînin, reng û 
teşeya ku dixwazin didine civakê û li gorî 
vê yekê di nava pergalê de dihelînin û 
li gorî berjewendiyên xwe bikartînin. Ev 

yek li hemberî hemû civakên blindest 
tê meşandin û dema ku mirov romanên 
ku hatine nivîsandin dixwîne mirov van 
rastiyan bi rengekî sade tê de dibîne. 
wêjeya gel, bi hemû beşên wê mîna 
stran, lorîk, çîrok, serpêhatî, helbest, 
qesîde û… hwd, hemû jî ji berê de 
hene û hêjayî nirxandinê ne. Divê xalê 
de Çernîşevskî wiha dinirxîne: “Miletek 
bê wêje, kor û nezan e. Bi qasî miletek 
xwedî wêje be, zana û rewşenbîr e, 
mirovan hîn û şa dike.” Li gorî vê yekê 
şoreş bi rastiyên xwe dikare wêjeyeke 
rasteqînî pêşbixe û mohra xwe li ser-
dema dîroka civakî bide.
Sîstema dagirker di hemû waran de 
dixwaze hêza wêjeyê bi tiştên ne di xiz-

meta civakê de xerc bike. Lewra di roja 
me ya îroyîn de mirov dibîne ku wêje û 
çand bûye amûrekî ku di riya wê hêzên 
dagirker kelepûra resen a civakê, ziman 
û dîroka wê berevajî bide nîşandan 
û ji bo pêkanîna berjewendiyên xwe 
bikartîne. Ev yek jî bi destê kesên 
xwefiroş û yên ku ji cewher û rastiya 
xwe dûrketine û ji dagirkeran xirabtir 
dikevin xizmeta dijminê xwe û di gera 
xefletê de wnda bûne.
Ji ber ku xebatên çandî û wêjeyî xwedî 
bandoreke mezin in li ser avakirin û 
pêşxistina civakê, ji ber vê serdest û 
dagirker destê xwe tavêje van qadan 
û dixwazin bi vê yekê civakeke bê pa-
rastin, bê çand û vîn avabikin.

Di çarçoveya êriş û siyasetên qirkirinê 
yên li li dijî gelê kurd û bi taybet li dijî 
îradeya jina kurd ya azadîxwaz, di 9’ê çi-
leya 2013’an li Parîsê yek ji damezirîner 
û pêşenga Tevgera Aazadiyê Sakîne 
Cansiz (Sara), Nûnera KNK’ê ya Parîsê 
Fîdan Dogan (Rojbîn) û Endama Tev-
gera Ciwanên Kurd Leyla Şaylemez 
(Ronahî), li ser destê MÎTa Tirk hatin 
şehîdxistin.

Hersê jinên şoreşger

Şehîd Sakîna Cansiz bi navê Sara dihat 
naskirin, ew  keça bajarê Dêrsimê ye, li 
Bakurê Kurdistanê ye, di sala 1957’an 
de ji dayîk bûye, ruhê berxwedan û 
şoreşgerî ji welatê xwe (Dêrsim) wer-
girtiye û bi berxwedana xwe dîrokeke 
mezin nivîsiye. Şehîd (Sakîna) bi hel-
west, rêxistin û zanîna xwe, kesekî gelek 
bibandor bû û di birêxistinkirina grûpa 
ciwan de xwedî qedirekî mezin bû û ji 
jiyana sade derbasî siyasetê û jiyaneke 
bi wate bû. Motîvên dîtina heqîqetê di 
nava ciwanan de bi cih kirin. 
Sakîna yek ji damezrînerên Partiya 
Karkerên Kurdistanê bû, gelek salan 
di girtîgehê de di bin şert û mercên 
nebaş de ma, di salên heştêyî de li 
girtîgeha Amedê jî rastî îşkenceyê hat, ji 
hundirê zindana xwe pêşengiya tevgera 
protestoyî kir, piştî ku hat berdan tevlî 
têkoşîna çekdarî ya rizgariya Kurdistanê 
bû. Sakîne hêzeke îlhamê ya tevgera 
jinên Kurd e û ji bo jinên Rojhilata Navîn 
hêviyê ye.
Fîdan Doxan jî di 17 Çile 1982’an li Al-
Bustan li başûrê Tirkiyeyê ji dayik bû 
û di ciwaniya xwe de çû Fransayê. Li 
Strasbourgê mezin bû û li wir xwendina 
xwe ya zanîngehê qedand. Di kongre-

ya netewî ya Kurdistanê de cih girt û 
çalakvana mafên jinan bû.
Leyla Şaylemez di 1’ê Çileya sala 
1989’an de li Mêrsîn ji dayik bû, rêvebera 
navçê ya rêxistina ciwanên Partiya 
Karkerên Kurdistanê bû, Navê wê yê 
tevgerî Ronahî bû.

Komkujiya Parîsê ya yekem

Herî dawî di 9’ê Çileya 2013’an de 
Sakîne Cansiz, Fîdan Dogan û Leyla 
Çilmez bi saxî li avahiya Enstîtuya Kurdî 
hatin dîtin, endameke civaka Kurd a 
li Parîsê xwestibû serdana enstîtuyê 
bike lê deriyên wê girtî dîtin.
Li gorî Yekîtiya Kurdên Fransa, hevalên 
wan piştî ku xemsar bûn û şopên xwînê 
li ber derî dîtin, çûne baregehê, ji ber 
wê jî ew rakirine da ku têkevin hundir û 
her sê cenaze di xwîna wan de xeniqîne. 
Komeleyên li Fransayê bang li Kurdên 
Ewropayê kirin ku “Ji bo şermezarki-
rina vê sûcê li Parîsê kom bibin.” Di 
hin lêkolînan de hat diyarkirin ku kujer 
ketine navenda ku li taxa 10’an a Parîsê 
ye, 3 jinên çalakvan bi xwîneke sar bi 
çekên bêdeng gulebaran kirine, piştre 
deriyên navendê girtine û ji cih derke-
tine. Li gorî pizîşkên dadwerî, her sê 
çalakvanên jin bi guleya ji serê xwe, 
yek ji wan jî li sînga wan hatiye xistin.  
Di wê rojê de jiyana 3 jinên şoreş-
ger bi dawî bû, şehadeta wan piştî 
têkoşîneke bi dehên salan di xizmeta 
gelê Kurdistanê û azadiya jinê de ban-
dorek mezin li ser giyanê hezaran hişt. 
Jin di bin bandora wan de mabûn heta 
wê astê ku yekemîn konferansa jinan 
li Rojhilata Derya Spî ku çend roj piştî 
bûyera sûîqestê li bajarê Amedê hat li 
darxistin, bi mehan e pêşniyarên xwe 
pêşkêş dikirin, ku ya herî girîng ew e. 

9’ê Çileyê weke roja navneteweyî ya 
li dijî sûcên siyasî bihesibînin. Kuştina 
wan bi hevkariya îstixbarata Tirkiyê, 
ji aliyê Omer Konay ve hat kirin, ku 
piştî çend rojan ji bûyerê hat girtin û 
ji aliyê Tirkiyê ve ji bo girtina dosya û 
veşartina tawanan di zindanê de hat 
kuştin, lê bi rêya wê tirsa xwe ji jineke 
pêşeng û çalakvan nîşan dan. ; Ji ber 
ku dizanin civakeke saxlem bi destê 
jina têkoşer tê avakirin.
Lê piştî girtina her du berpirsên pa-
yebilind Erhan Bekçetîn û Adin Gu-
nel, rêveberên Rêxistina Îstîxbarata 
Tirkiyê ya bi navê MÎT’ê ku fermanên 
xwe rasterast ji Erdogan û Hakan Fîdan 
distîne, ji aliyê endamên yekîneyên tay-
bet ên Hêzên Parastina Gel ve. (HPG) 
di Tebaxa 2017’an de, wan tiştên ku 
gelek bûyeran ronî dike qebûl kiribûn, 
di nav de qetilkirina sê şoreşgerên jin 
ên li Parîsê. Eşkere bû ku kujerê bi 
navê Omer Konay endamekî çalak ê 
Tirk e û bi talîmata rasterast a Erdogan 
bi plansazkirin û çavdêriya rasterast 
a Serokê Rêveberiya Xweser Hakan 
Fîdan ji bo kuştina 3 jinên çalakvan 
hatiye wezîfedarkirin. 

Armanca hêzên ku 3 jinên kurd ên 
şoreşger qetil kirin pêk nehat

Ji ber ku mirovahî û tevgera jinan a 
azadiyê windahiyek pir giran bû. Mirov 
vê yekê pir kûr hîs dike. Kesên ku ev 
qetilkirin pêk anîn negihiştin arman-
ca xwe. Ji ber ku xwestin darbeyê li 
têkoşîna jinan bixin, lê niha têkoşînek 
pir mezin heye. Xwedîderketinek mezin 
heye. Armancên kujeran ên siyasi pêk 
nehat. Di tevgera azadiya Kurdistanê de 
çandek heye. Her şehadet û windahî derî 
li derketinên nû vedike. Vê komkujiya ku 
li bajar û dewleta ku xwe wekî navenda 
demokrasiyê pênase dike pêk hat gelek 
encam derxist. Vê komkujiyê bandora 
xwe li qada navneteweyî kir û di qada 
navneteweyî de xwediderketinek peş 
ket. Li her welatê cîhanê hemû jinên 
têkoşer li dijî vê komkujiyê dengê xwe 
bilind kirin. Hevaltî û xwedîderketinek 
mezin li  hemberî tevgera jinên kurd 
nîşan dan. Çawa ku di dîroka Kurdistanê 
de her şehadetek bi derketinek mezin tê 
bersîvandin, ev komkujî jî bi derketinek 
mezin hat bersivandin. Vê komkujî rê li 
pêş gerdûnîbûn û navnetewebûna jina 
kurd vekir û bi gerdûnî hat pêşwazîkirin. 
Sakine, Fidan û Leyla di qada navdewletî 
de erkek mezin dabûn ser mile xwe û 
kedek mezin dabûn. Ji bo ku doza jinên 
kurd bi çar aliyê cîhanê bide naskirin.

Bi destpêk û dewamiya şoreşa 19’ê 
Tîrmehê re êrîş û gefên dagirkeriya 
Tirk li ser Rojava û herêma Bakur û 
Rojhilatê Sûriyê bênavber dewam 
dikkin.
Di serî de gelên Bakur û Rojhilatê Sûriy 
bi hemû pêkhateyên xwe hedefên van 
êrîşên hovane û dijmirovî bûn.
Dagirkeriya Tirk li pêş çavên hêzên 
navneteweyî êrişên dijwar li dijî herîma 
bakur û rojhilatê Sûriyê pêk tîne, her-
wiha di encamaê de bi hezaran mirov ji 
ber van êrişan şehîd bûn. Lê wekî her 
cr hêzên desthilatdar ji bo berjewndiyên 
xwe bêdeng bûn û alîkariya dagirkeriyê 
dikrin. Di êrişên dagirkeriyê de, herwiha 
gelek gund hatin talankirin û 3 bajarên 
kurdan weke Efrîn, Serêkaniyê û Girê 
Sipî ji aliyê dewleta Tirk a dagirker ve 
hatin dagirkirin. 
Tevî berjewendiyên hêzên navdewletî 
û siyaseta wan ya qirker ya li hemberî 
gelên Sûriyê weke Rûsiya, Îran û 
Tirkiye, berxwedaniya gelên Bakur 
û Rojhilatê Sûriyê ji vê siyasetê bi 
hêztir bû.
Herîdawî di 23’ê Berfanbara sala 
2023’yan de dewleta Tirk a dagirker 
dest bi êrîşeke hovane li ser herêma 
Bakur û Rojhilatê Sûriyê kir. Ev êrîş bi 
awayekî tundî heta 31’ê heman mehê 
berdewam kir. Êrîşên dawiyê yên meha 
Berfenbarê yên herî dijwar bûn ku li 
ser asta Bakur û Rojhilatê Sûriyê rûdan 
û herî zêde bajarê Qamişlo û gund 
û navçeyên girêdayî wê kirin hedef.
Dewleta Tirk a dagirker êrîşên hewayî 
yên di 23’ê Berfanbarê de bi arman-
ca tirsandin û qirkirina gelên Bakur û 

Rojhilatê Sûriyê dabû destpêkirin, ku 
heta 26’ê Berfanbarê jî ev êrîş berde-
wam kirin. Di van êrişan de dagirke-
riya Tirk nêzî 50’î caran êrîşî herêma 
Bakur û Rojhilatê Sûriyê kir, 7 caran 
bi firokên cengî û 33 caran bi dironan 
ev êriş hatin kirin.
Di encama van êrîşan de jî 8 sivîlan 
jiyana xwe ji dest dan, 18 kesên din 
jî birîndar bûn. Di heman demê de 2 
nexweşxane, navendeke tendirustiyê 
ya şuştina gurçikan, kargeha helberîna 
oksijênê, stasiyonên elektirîkê, 
benzînxane û hwd… hatin hedefgir-
tin. Di encama êrîşên hovane li ser 
sitasiyonên elktrîkê de, zêdetirî 2 hezar 
û 600 gund û bajar bê elektrîk man.
Girêdayî êrîşên dewleta Tirk yên li dijî 
Bakur û Rojhilatê Sûriyê şanonivîs Alan 
Ebdullah ji rojnameya me re axivî.

‘Şoreşa 19’ê Tîrmehê bi 
paradîgmaya Rêber Apo bi ser 

dikeve’

Alan Ebdullah destnîşan kir ku şore-
şa 19’ê Tîrmehê ya bi paradîgmaya 
Rêber Apo nimûneya şoreşên cîhanê 
ya serkeftî ye û wiha domand: “Gelek 
şoreşên me wekî gelê kurd hatine li-
darxistin. Her ku kêmguhdarî jî hebû 
doz mezin dibû çi gelên bindest ku 
di bin desthilatdariya hin dewletan 
de dijîn, hemû jiyana xwe ji bo dax-
waz û xwestekên xweyî rawa, di nava 
hevpeyvîn û hevpeymanan digerin. 
Kîna ji bo daxwaza wî mafî di raperînên 
bêdawî û ji wan jî ku sermiyanekî zana 
hebû, ev doz bi hevgirtina gel mezin 
dibû û dibû şoreş. Şoreşa  19’ê Tîrmehê 
jî ji wan raperîn û şoreşan ne dûrtir 

e, lê ya ku hişt ev şoreş biser bikeve, 
ew e ku bi saya rêbertiyek zana hatiye 
birêvebirin, tişta ku hişt biser bikeve 
ew jî felsefeya Rêber Apo ye, ku 25 sal 
di zindanê de ye. Sedema revandin û 
tecrîda li ser Rêber Apo, ew e ku dijmin 
û hêzên kaptalîzim fikrê wî li ser dest-
hilatdariya xwe xeter dibînin. Şoreşa 
19’ê Tîrmehê ku li Rojavayê Kurdistanê 
dest pê bû, berhema xebata gelek kar 
û xebatên ji bo doza welat bûn. Piştî 
ev şoreş bi hizr û felsefa Rêber Apo 
li pêş ket, dijmin gurû har kir. Îro ev 
şoreş bi biratiya gelên bi pêş ve diçe 
û dibe nimûne ji bo pêşerojeke dûr û 
çareserî jê re tê amadekirin. Ev jî ji bo 
dewletên kapîtalîzim û dewleta Tirk bi 
taybet cihê nerazîbûnê ye. Ji roja ku 
ev şoreş dest pê bûye, hemû şêwazên 
tunekirina gelên vê herêmê pêk tê, êdî 
zelal bûye ku ew ne tenê li dijî kurdan 
in, lê belê li dijî mirovahiyê ne.

Êrîşên dagirkeriya Tirk saziyên 
rewşenbîrî jî dike armanc

Ebdullah diyar kir ku dewleta Tirk ada-
girker ne tenê sivîl, leşkeran hedef 
digre lê belê bingeha çandê jî dike 
armanc û got: “Rojane dagirkeriya Tirkî 
bi tundî û hovane êrîşî herêma Bakur 
û Rojhilatê Sûriyê dike. Ev şêwaz û 
rêbazê tundî ji hêla dijmin ve, bi rengê 
hewildanên tunekirinê ne tenê ji bo 
hêzên leşkerî belê ew kok û bingeha 
çandê jî armanc digre. Li ser van ar-
mancan hemû saziyên me bumbeba-
ran dike. Ev jî metirsiye li ser saziyên 
rewşenbîr û nivîskaran û navendên 
hunerî çêdike. Di heman demê de 
her ku ev saziyên çandî ku xwe ji bo 

lidarxistina çalakiyekê hunerî, çandî, 
rewşenbîrî  ji bo pêşketina çanda gelan 
amade dikin, dijmin rewşek metirsiyê 
diafirîne. Herwiha da ku astengî li pêşiya 
van çalakiyan derkeve holê û ev çalakî 
pêk neyê, êrîş û gefên dagirkeriya 
Tirk dest pê dikin. Di dema dawî de 
hedefgirtina saziyên sivîl yê girêdayî 
pêşketina çandî û aborî armanc digire 
nimûneyeke gelekî diyar e.

‘Li dijî desthilatdariyê hevgirtina 
gelan pêwîste’

Şanonivîs Alan Ebdullah da zanîn ku 
heyanî ku pirsgirêkên heyî yên gelan 
çareser bibin, pêwîste gelên cîhanê 
xwe bi hevgirtin bikin û axaftina xwe 
wiha qedand: “Wek dibêjin bi kurt û 
kurmancî, ev dewletên navnetewî ku 
kompiloyên veşartî ji bo girtina Rêberê 
gelê kurd Abdullah Ocalan çêkirine, wê 
nikaribin bi nêteke paqij bi gelên wî re 
bisekinin. Herwiha hêzên desthilatdar 
û hegemon wê rê li ber çareseriya 
pirsgirêkên cîhanê bigirin.  Dê nehêlin 
aştî li duniyayê belav bibe. Ew hizira 
ku em hêviyek baş ji van dewletan 
bikin, gerek nebe. Çareserî û azadiya 
van gelan bi hevgirtina wan in(kesî 
ji ezrayîlan can nexwestiye). Lewma 
hetanî gelên cîhanê azad bibin pêwîste 
li dijî van hêzên desthilatdar bibin yek.”

NÛJIHNA bi pêşengiya Weqfa Çanda 
Medyayê ya Jinê ku li Swêdê hat 
avakirin, 4 sal in bi kurdî, erebî, 
farisî, tirkî û îngilîzî weşanê dike 
û bû dengê jinên Rojhilata Navîn.

Ajansa nûçeyan NÛJINHA ku di 6’ê Çi-
leya 2021’ê de bi dirûşma “NÛJINHA, 
dengê jinan ji duh heta sibê...” dest 
bi weşana xwe kir, bi taybetî li Roj-
hilata Navîn dengê jinan digihîne 
cîhanê. NÛJINHA bi berdewamî 
ronîkirina berxwedana jinên ku di her 
qadên jiyanê de têdikoşin, bi nûçe 
û rêzenivîsên xwe yên li dijî qalib û 
zimanê zayendperest bi xwendevanên 
xwe re tên gel hev. NÛJINHA ku ji roja 
damezrandina xwe heta niha ne tenê 
ji Rojhilata Navîn, ji deverên cuda yên 
cîhanê jî bûye dengê jinan. 
NÛJIHNA bi pêşengiya Weqfa Çan-
da Medyayê ya Jinê ku li Swêdê hat 
avakirin, bi kurdî, erebî, farisî, tirkî û 
îngilîzî weşanê dike. Di nava 4 salan 

de bi nûçeyên siyasî, civakî, aborî û 
çandî bû dengê jinên Rojhilata Navîn. 
Ajansê armancên xwe demên borî 
bi van gotinan diyar kiribû; “Di vê 
qonaxa heyî de, em komek jinên roj-
nameger ên li Rojhilata Navîn dijîn, ji 
bo avakirina zimanê nûçegihaniyeke 
ji zayentperestiyê pakbûyî, ev deme-
ke dirêje em nîqaş dikin. Di enca-
ma nîqaş û guftugoyên me de, him 
derbarê sud wergirtina ji ceribandinên 
medyaya jinan de û him jî derbarê 
mijara ku em li ser esasê vê mîrasê 
dikarin zimanekî çawa ava bikin de, 
me qonaxek diyarker li pey xwe hêşt. 
Li hemberî hişmendiya deshilatdariya 
mêran ku derbarê bedena jinan de, 

heta asta ku wê çi li ber bike, çawa 
bipeyve, dive çend zarokan bîne dinê, 
zarok ji ber xwe bibe an na yanî kurtaj 
ku ‘aqil’ dide jinan û ew li gorî xwe 
ava dike, em xeteke weşangerî dikin 
da ku zimanekî gerdûnî yên jinan ava 
bikin. 
Dema ku em vê dikin jî ne ku weke heta 
niha tiştek nehatiye kirin û em ji sifirê 
destpê dikin na.  Ji wan ceribandinên 
ku li ser erdnîgariya ku em lê dijîn, 
li ber çavan digrin û plan dikin bê li 
ser vî bingehî xeteke weşangeriya 
jinê pêş bixin.
Weke tê zanîn Ajansa Nûçeyan a 
Jinê (JINHA) ku di sala 2012’yan 
de li Amedê dest bi weşanê kir û di 
mijara nûçegihaniya jinê de ta astekê 
hat. Paşê bi destê dewleta Tirkiyê 
ve hat girtin. Girtina vê ajansa ku 
di aliyê nûçegihaniya jinê de xwedî 
giringiyeke mezin bû, hewla bêdeng 
kirina medyaya feminist bû. 
JINHA her çend ji aliyê jinên kurd 

ve hatibe avakirin jî, ew mîrasa hev-
beş ya jinên ji hemû bawerî û gelên 
cuda yên li ser vê erdnîgariyê dijîn 
bû. Bi vê hişmendiyê, dema ku me 
amadekariya weşaneke din dikir, ji 
bo xwedîderketina li vê mîrasê me 
navê xwe weke NÛJINHA diyar kir.
NÛJINHA ku wê bi zimanên Erebî, 
Kurdî, Farisî, Tirkî û Înglîzî weşanê 
bike, ji Qahîre ta Stenbol, ji Tehran 
û Qabûl ta Beyrut û Şam, ji Qamişlo 
û Sana heta Bexda û Rebat ê, wê 
sînoran derbas bike. Bajar bi bajar 
dîroka jinan, jiyan û pêşeroja wan 
bike mijar û weşangeriyeke li ser vê 
bingehê wê ji bo xwe esas bigre.
Dê NÛJINHA rêwîtiya xwe bi wan 
kesên ku li derdora azadî û şînahiya 
ezmanan kom dibin re berdewam 
bike. Wê bê cudakariya di navbera 
ziman, bawerî û rengan de, wê bibe 
dengê ‘netewa jinê’ û vê bidomîne.” 

Gelê Kurd wê kujerên komkujiya 
Parîsê darzîne

‘Dagirkeriya Tirk bingeha çandî 
jî dike armanc’

Nûjinha bû dengê jinên Rojhilata Navîn

9’ê Çileya 2013’an li Buroya Enformasyona Kurdistanê ya paytexta Fransa Parîsê; sê jinên Kurd, têkoşer û pêşengên 
Tevgera Azadiya Jinan bûn armanc. Yek ji damezrînera PKK’ê Sakîne Cansiz, nûnera KNK’ê ya Parîsê Fîdan Dogan 
û endama Tevgera Ciwanan Leyla Şaylemez bi destê MÎTa Tirk  hatin şehîdxistin. 

Şanonivîs Alan Ebdullah da zanîn ku şoreşa 19’ê Tîrmehê bi felsefeya Rêber Apo bi ser dikeve. 
Herwiha Ebdulah destnîşan kir ku êrîşên dewleta Tirk a dagirker dibe kelem li pêşiya pêşketa çandî û 
hunerî, herwiha dagirkeriya Tirk bingeha çandî jî dike armanc.

Wêjeya Şoreşê...(3)

Ji Pênûsa Jin

Ez başim

Nehîr Pale
Jina lêdan dixwê, jina hatiye 
berdan, jina tecawiz kirine ya 
hatiye îhanet kirin, tu ji kîjan 
jinê bipirsê rewşa te çawa ye? 
Wê bersiv bide û bibêje `Ez 
başim`. Kîjan jin û kengî jin 
dikare bêje `Ez başim`. Her 
jinek di vê mijarê de nêrîna wan 
ji hev û din cûda ye. Lê bi giştî 
em gotina `Ez başim` didin bi 
kar anîn? Rewşa me baş be yan 
xirab be em ê dîsa bibêjin `Em 
başin`, gelo hewce dike dema ku 
rewşa me xirab be û ji ya kesî 
ne cûdatir be em bibêjin rewşa 
me baş e? Eger em di ruh de 
şikestî ne û di fikir de ne azad in 
û nikarin bibin xwedî îrade wê 
çawa rewşa me baş be? 
Malbat û civak zarokan fêr dikin 
ku di her rewşê de bibêjin `em 
başin`. Dema ku tu fêrî van bêje 
û têgehan dibe tu hêdî-hêdî ji 
heqîqeta xwe dûr dikeve, êdî 
tu derewan li xwe dike û dibe 
kesayeteke du rû. Tirs, sêtres, 
deprasyon, fedî kirin ev jî dibin 
sedem ku insan tişta ji derveyî 
heqîqeta xwe bibêje. Li gorî 
aqil û zimanê civakê dema ji te 
bipirsin rewşa te çawa ye, divê 
tu bibêje `ez başim` li gorî dayîk 
û bav şerme tu bêje ez ne başim.
Dibe ku li gorî ziman û 
zîhniyeta civakan wateya peyv 
û têgehan were guhertin. Lê 
belê tu ji kîjan jinê bipirse tu 
çawa ye? Wê bêje `Ez başim` ev 
rewş bi exlaq ve dane girêdan, 
nabe tu heqîqeta xwe bibêje û 
tu ji heqîqeta xwe şerm dike, 
ji heqîqeta xwe dûr jiyan kirin 
nexweşiyeke bi me hemûyan 
ketiye. 
Her sîstemekê li gorî bîrdoziya 
xwe pîvanên başbûna jinê û 
xirabûna wê diyar kiriye. Li gorî 
sîstema koletî û feodalîzm jina 
bêdeng, xizmetkar, sertewandî, 
îrade şikestî û bêhelwest baş e. 
Sîstema kaptalîzim jî, jina bi 
kêrî berjwendiyên wan were baş 
e, ji ber wê pîvanên kamptalîzim 
ji bo jinê ev in; fêzîka wê bedew 
û balkêş be, ji ber vê yekê jin 
rehmê li xwe nake û dikare di 
bin navê estetîkê de canê xwe 
bide ber kêran. Tenê xema wê 
kîjan cilî li xwe bike, xwe çawa 
mekyaj bike, çi modêlê bide 
pora xwe, çawa baxive, çawa 
bimeşe û hwd. Hemû hewldanên 
wê ew e ku bal bikşîne û xelkê 
li derdora xwe kom bike. Êdî ew 
jin ji heqîqeta xwe dûr dikevin û 
dikevin nava gelek pirsgirêkên 
piskolojîk, tendûrûstî û zîhnî.
Ji bo em li heqîqeta xwe vege-
rim dibe em li xwe mûkir werin 
ku rewşa me nebaş e, kesek ji 
ya dîtir nebaştire, her yek ji me 
li rêbazên gihîştina heqîqetê bi-
gere. Eger me xwe ji hinek peyv 
û têgehan rizgar kir û şûna wan 
bêjeyên nêzî heqîqetê bi kar anî 
dibe ku yek ji rêbazên gihîştina 
heqîqetê be. 
Heyanî ku li cîhanê zilm li jinê 
were kirin û jin di fikir û ruh de 
kole be wê rewşa me hemûyan 
ne baş be. Ji ber em nikarin xwe 
weke ferd bihesibînin û dûrî 
hemû jinan bibînin, kengî em bi 
tenê man wê demê em ê wenda 
bibin. 

Têbînî
Xelata wêjeyî ya 

Kurdan tune ye… 
wêjevanên Kurd 
bê xwedî ne..!!

Kemal Necim
Li gelek welatên cîhanê, bi ar-
manca geşpêdana tevgera wêjeyî 
û têvedana daner û nivîskar û 
wêjevana ber bi dahênan û nivîsîn 
û afrêneriya wêjeyî, xelatên salane 
yên wêjeyê ji bo kesekî yan hin ke-
san têne dayin. Helbet li cîhanê pir 
cureyên xelatan ku ji bo afrêneriya 
di qadên cuda de hene, lê mijara 
vê nivîsê bi taybetî xelatên wêjeyî 
ye, ango xelatên ku ji bo berhemên 
wêjeyê û danerên berhemên wêjeyî 
têne dayin.
Niha li seranserî cîhanê zêdetirî 500 
xelatên wêjeyî yên navdar hene, ku 
xwedî dîrokeke berdewam in, ji bo 
warên afrandinên wêjeyî yên weke 
roman, çîrok, kurteçîrok, helbest, 
senaryoya şanoyê, rexne û wêjeya 
zarokan, tên dayîn. Ev hejmar tenê 
hijmara xelatên saziyên navdar in, 
yan ên xwediyê dîroka payeblind in 
û di qada navdewletî de navdar in û 
nirxê wan ê sembolîk ê giring heye, 
yan xelatên ku nirxên wan ên diravî 
pir bilind e. Ji wan xelata Nobelê 
ya Wêjeyê ye ku di sala 1901`an 
de hatiye damezrandin û ya herî 
navdar û herî mezin e û nirxê wê 
mîlyonek Euroyî zêdetir e. Her 
wiha pir xelatên din ên navdar hene 
mîna Xelata Akutagawa ya Japonî 
ku di sala 1935`an de hatiye da-
merzrandin, her wiha madalyayên 
Zêrîn ên Akademiya Huner û 
Wêjeyê ya Amerîkî, ku di sala 
1915`an de hatiye damezrandin.
Pir diyar e ku ev çanda xelatkirin 
û rêzgirtina wêjevanan û berhemên 
wêjeyî mifayeke mezin daye qada 
wêjeyê û bûye eger pêşketin û ge-
şedana wêjeyê û têvedan û pêşbirka 
di navbera wêjevanan de. Her wiha 
ev çand dibe navgînek di navbera 
xwêner û berhema wêjeyî de ku bi 
rêya xelatê û çalakiyên girêdayî 
wê çavên xwêneran li berheman 
vedibe. Ji ber ku di pêvajoya 
xwendin û nirxandina beremên 
wêjeyî ji hêla komîteyên xelatê de 
gelek berhemên winda û ne li ber 
çavan xuyan dibin û dikevin ber 
çavên xwêneran, bi taybet dema ku 
pêşlîsteya berhemên ku dê têkevin 
pêşbaziya wergirtina xelatê derdi-
keve, ev lîste rê dide ku carna nêzî 
100 berhemên wêjeyê derkevin ber 
roniyê û ber çavên ragihandinê û 
xwêneran, her wiha deriyê li ber 
berheman vedike ku ji bo zimanên 
din ên cîhanî bêne wergerandin.
Ji xwe em pir pêde naçin û hîn 
zêdetir behsa girîngiya xelatên 
wêjeyî nakin. Lê mixabin di nava 
vê xirecir û kefteleftê de wêjevanên 
Kurd û berhemên wêjeyê yên 
Kurdî sêwî û bê xwedî ne. Cihê 
dax û mixbiniyê ye ku xelateke 
wêjeyî ya hêja û bilind û bi nirx 
li ser asta Kurdistanê tune ye. Bê 
guman hin destkeftiyên netewan 
girêdayî hebûna statû yan dewle-
ta wê netewê ne, lê hin destkeftî 
dikarin bêyî wê jî pêk bên. Ji xwe 
bi kêmanî li sê parçeyên Kurdistanê 
derfet û karîn û şiyana damezran-
dina xelateke payebilind û binirx 
heye, lê diyar e ku ew hişyarî û 
hestyariya girîngiya wêjeyê li ba 
netewa Kurd hîna qels û lawaz e, ev 
rewş pir caran dibe sedem ku beşek 
ji nivîskarên Kurd berê xwe bidin 
dahênan û nivîsîna bi zimanên din, 
bi taybet zimanên dewletên serdestî 
welatê Kurdan da ku karibin ji xwe 
re pencereyekê bibînin û afrênerî 
û behremediya xwe bidin nasîn 
ku xwendin yan jî carekê ji caran 
xelatekê wergirin.



10-Çile-2024 ÇarşemRONAHÎ10-Çile-2024 ÇarşemRONAHÎ

Bi pêşengiya Kongra Star û 
Yekîtiya Jinên Ciwan bi meşeke 
girseyî şehîdên komkujiya Parîsê 
hatin bîranîn. Meş ji çarxereya 
Osman Sebrî ya bajarê Qamişlo 
hat destpêkirin û li pêşiya navenda 
Mihemed Şêxo ya Çand û Hunerê 
bi dawî bû, di meşê de Saziya 
Malbatê Şehîdan, Kongra Star, 
Yekîtiya Jinên Ciwan, PYD`ê, 
tevahiya saziyî û bi 100`an 
şêneyên bajarê Dêrik, Tirpêspiyê, 
Amûdê, Dirbêsiyê û Qamişlo 
Şehîdên komkujiya Parîsê li bajarê 
Qamişlo bi bîr anîn.  

Di meşê de wêneyên şehîd Fîdan, 
Ronahî û Sakîna hat bilindkirin, 
herwiha sloganên ‘Jin Jiyan Azadî, 
Bimre Îxanet, Şehîd Namirin û bê 

Serok jiyan nabe hatin berzkirin.
Di dawiya meşê de li ser navê 
Meclisa Kongra Star Şeha Xelîl û 
Cewahir Osman axaftin kirin û wiha 

gotin: “Îro rojekî dîrokî ye û ketiye 
asta dîroka cîhanî de. Ev roj salav-
gera Sakîna Cansis û Rêhevalên 
wê ye. Sakîna Cansis keça Dêrsimê 
û têkoşera ku serî hilda. Jina ku 
di bin hemû şert û mercên giran 
yên ku ji milê faşîzma Tirk ve li ser 
wê dihate meşandin li ber xweda 
û tucarî serî netewand. Sakîna 
yek ji damezrînerên PKK`ê bû, di 
têkoşîn û azadiya jinê de bi israr 
bû û her tim di asta pêşengtiyê 
de kar û xebat dikir.” 
Herweha di heman çarçoveyê de 
li Şehbayê meşeke girseyî ji aliyê 
kongira star ya kanyona Efrîn û 
Şehbayê ve ji bo bîranîna salve-

gera 11 emîn ya Şehadeta her 
sê jinên şoreşger ku li Parîsê bi 
kompiloyekê şehîd ketibûn hat 
birêxistinkirin. 
Meş bi tevlîbûna bi sedan jin, ciwan 
û pêkhateyên heremê û tavahî 
rêxistin û partiyan ji saha ajokariyê 
li Fafînê heyanî goristana şehîdan 
hat bi rêve birin.
Di dawiyê de Axaftin li ser navê 
kordînasyona kongira star Ferîde 
îbiş û ji aliyê malbatên şehîdan ve 
menel şêxo hatin kirin kirin û têde 
rastiya komkujiyê hate vegotin û 
biryardariya jinan û tekoşîna wan 
ji bona dadgehkirina kujeran.

Girtiyê siyasî Devrîm Acar ku 
li Girtîgeha Amedê tê ragirtin 
û di greva birçîbûnê de ye, 
peyamek şand û diyar kir “Tecrîd 
tê wateya bêdengkirinê, bêdengî 
jî tê wateya mirinê. Divê hemû 
gel dengê me bibihîzin û dengê 
xwe derxin.”

Girtiyên siyasî yên li girtîgehên 
dewleta Tirk di çarçoveya kampan-
yaya navneteweyî ya “Ji Abdullah 
Ocalan re azadî, ji pirsgirêka Kurd 
re çareseriya siyasî” de di 27’ê 
Mijdarê de dest bi gireva birçîbûnê 

ya dorveger û demkî kiribûn. Ji 
girtiyên siyasî Devrîm Acar ku li 
Girtîgeha Hejmar 2 a bi Ewlehiya 

Bilind a Amedê tê ragirtin û 4 roj 
e di greva birçîbûnê de ye, bi rêya 
malbata xwe peyamek şand.
Devrîm Acar diyar kir ku ew li dijî 
tecrîda li ser Rêberê PKK’ê Abdul-
lah Ocalan û ya li ser girtîgehan 
ketine greva birçîbûnê. Bi domdarî 
Acar anî ziman ku tecrîda li ser 
Abdullah Ocalan ku 25 sal e di-
dome bingeha xwe ji înkarkirina 
hebûna Kurdan digire û got: “Ji 
bo dawî li vê israra bêexlaqî bê 
em ketin greva birçîbûnê. Ev 
polîtîka ne tenê li Îmraliyê, li ser 
hemû saziyên demokratîk, gel, bi 

taybetî gelê me û li girtîgehan tên 
meşandin. Lewma em dibêjin; ev 
jenosîd qedexeker e.”
Di berdewamê de Acar destnîşan 
kir ku tecrîd wek “siyaseteke 
bêexlaq û derqanûnî ya ji bo 
bêdengkirina mirovan” nirxand 
û got: “Divê neyê jibîrkirin ku 
bêdengî mirin e.”
Acar, peyama xwe bi van daxwa-
zan û bangewaziyê bi dawî kir: “Ji 
ber vê yekê em dixwazin dev ji 
polîtîkayên bêexlaqî û dijhiqûqî bê 
berdan, ji bo Rêberê me şert û 
mercên azadiyê bên afirandin, dest 

ji polîtîkayên zextê yên li ser gelê 
me bê berdan, hemû pirsgirêkên li 
Tirkiyeyê bi taybetî pirsgirêka Kurd 
bi rêbazên demokratîk bê çareser-
kirin, dawî li pêkanînên keyfî yên 
li zindanan bê anîn û daxwazên 
me li ber çavan bigirin. Em dixwa-
zin hemû gel dengê me bibihîse. 
Tecrîd tê wateya bêdengkirinê, 
bêdengî jî tê wateya mirinê. We-
rin em li dijî mirinê dengê jiyan 
û azadiyê bilind bikin û bi hev re 
ber bi serkeftinê ve biçin.”

Rojnamevan Silêman Ehmed roja 
1’ê Cotmehê ji bo serdanê çûbû 
cem malbata xwe ya li Taxa Şêx 
Meqsud a Helebê. Silêman roja 
25’ê Cotmehê dema xwest di 
deriyê Pêş Xabûr (Sêmalka) re 
derbasî Başûr bibe, ji aliyê hêzên 
PDK’ê ve hat revandin û ev 78 
rojin agahî jê nayê girtin.
Hefteyek piştî windabûna Silêman 
Ehmed, asayîşa PDK’ê ya Dihokê 
bi daxuyaniyek  tejî berovajîkirin û 
nerast de got ku qaşo revandina 
rojnamevan Silêman Ehmed ‘ne ji 
ber karên wî yên rojnamevaniyê’ û 
bi eşkere gefa cezakirinê li rojna-
mevan Silêman kirin û îtiraf kirin 
ku wî revandine. Silêman Ehmed 
nêzî 5 salin di beşa Erebî ya ajansa 
Rojnews’ê wek edîtor dixebite.
İşkere tê xuyakirin ku tometbariyên 
nerast yên Asayîşa Duhokê ya 
PDK’ê bê bingehin û kes ji derew 
û hincetên wê bawer nake û wê 
hewildan her tim berdewambin, ji 
bona ku Silêman were azadkirin. 
Ji ber ku daxwaze gelê azadîxwaz 
ew e, ku di zûtirîn dem de aqûbeta 
Silêman Ehmed were eşkerekirin 
û were berdan.
Li gel ku bertek û helwestên dijî 

revandina Silêman Ehmed zêde 
dibin, her ku diçe guman û fikarên 
li ser jiyana Silêman Ehmed jî zêde 
dibin. Lê hîna ji bilî daxuyaniyek tejî 
derew a PDK’ê, tiştek din ji aliyê 
hikûmeta Herêmê ve di derbarê 
rewşa Rojnamevan Silêman Ehmed 
de nehatiye ragihandin.
Yek ji parêzerên Silêman Ehmed, 
Nerîman Ehmed got: “Ji dema re-
vandina Silêman Ehmed ve, me 
hewl da ku em wî bibînin û dosyeya 
wî bixwînin, me serdana Asayîşa 
Giştî ya Duhokê kir. Di destpêkê de 
bi hinceta ku ne li wê derê ye, em 
asteng kirin. Tevî ku me piştrast 
kir ew li wê derê ye û agahiyên li 
ser cihê wî di nav Asayîşa Duhokê 
de hene, lê piştre wan gotin ku ew 
li jêr lêkolînê de ye û nayê dîtin.”
Herwiha parêzer Nerîman got; 
“Piştî ku em hatin astengkirin,  me 
serdana dadwerê asayîşa Duhokê 
kir da ku daxwaza dîtina Silêman 
Ehmed bikin û hemû rêkarên 
yasayî cîbicî bikin û bikin bi we-
kalet. Dadwerê asayîşê razî bû û 
biryar da ku em wî bibînin û piştî 
ku biryar gihandin Asayîşa Giştî, 
rê nedan ku em wî careke din 
bibînin.”
Herî dawî 2’yê Çile tîma parêzeran 
ji bo hevdîtina Silêman Ehmed serî 

li dadwer dan. Dadwer ferman da 
ku parêzer Silêman Ehmed bibînin. 
Lê piştî parêzer çûn asayîşa Dihokê 
carek din ji aliyê rêveberiya asayîşa 
PDK’ê ya Dihokê ve parêzer hatin 
astengkirin û guh nedan fermana 
dadwer. PDK’ê ji ewlehî û jiyana 
Silêman Ehmed berpirse.
Herwiha girêdayî heman mijarê 
ICAD banga serbestberdana 
Silêman Ehmed kir û got ku 
pêwîste demildest Silêman Ehmed 
serbest were berdan. Ji ber ku ev 
zêdetirî 2 meh ku Silêman Ehmed 
in ji aliyê PDK`ê ve hatiye girtin û 
tu agahî der barê de nayên girtin.
Buroya ICAD’ê ya Navneteweyî 
derbarê rojnamevan Silêman Eh-
med de daxuyaniyeke nivîskî da 
û got, “Weke tê zanîn ku rojna-
mevan Silêman Ehmed di 25’ê 
Cotmeha 2023’yan de li deriyê 
sînor yê Sêmalka yê Rojava û 
Başûrê Kurdistanê ji aliyê hêzên 
PDK’ê ve hatiye revandin. Lê ji wê 
demê heta niha agahî ji Silêman 
Ehmed nehatiye.”
ICAD’ê ev tişt ev agahî parve 
kir:“Silêman Ehmed Edîtorê 
Servîsa Erebî ya Rojnewsê bû. 
Di 1’ê Cotmehê de çûbû serda-
na malbata xwe ya li Helebê û di 
25’ê Cotmehê de dema ji Rojava 

vedigeriya Başûrê Kurdistanê ji 
aliyê hêzên PDK’ê ve li Deriyê 
Sînor ê Pêşxabûr (Sêmalka) hate 
binçavkirin.
Daxuyaniyê bi van daxuyaniyan 
dewam kir:
“Piştî 6 roj jli ser revandina Silêman 
Ehmed derbas bû, Rêveberiya Giştî 
ya Dihokê ya girêdayî PDK’ê daxu-
yaniyek da û ji raya giştî re eşkere 
kir ku Edîtorê Rojnameya Erebî 
ya Rojnewsê Silêman Ehmed ne 
rojnameger e û gef li wî xwarine 
ku dê bê cezakirin. Ji ber vê yekê 
PDK a ku piştrast kir ku Silêman 
Ahmet ji aliyê wan ve hatiye re-
vandin, nahêle Silêman Ehmed bi 
kesî re hevdîtinê bike û der barê 
wî de agahiyan nade.
2 meh û nîv in derbarê Silêman 
Ehmed agahî nedan parêzer, xizm 

û saziyên mafên mirovan û ev ji 
aliyê hiqûqî û hem jî ji aliyê siyasî 
ve sûc e. Em bang li rayedarên 
PDK’ê dikin ku di zûtirîn demê 
de dev ji vê helwesta xwe berdin, 
tavilê parêzer û malbata Silêman 
Ehmed agahdar bikin û Silêman 
Ehmed tavilê serbest berdin.
Ji ewlekariya jiyana Silêman Eh-
med Asayîşa Giştî ya Duhokê û 
hikûmeta Herêma Kurdistanê 
berpirsyar in.
Rejîmên faşîst, nîjadperest û 
totalîter ku serî li revandin dibin-
çavan de wendakirinan muxalîfan 
didin û ev sûcê mirovahiyê ye. 
Ji derveyî her cure pêkanînên 
demokratîk, bi temamî ne hiqûqî 
ye. Divê neyê jibîrkirin ku kesên 
sûcê mirovahiyê dikin, zû yan de-
reng wê hesab bidin.”

Herêma Şehbayê ya ku piraniyta 
wan koçberên Efrînê lê jiyan dikin, 
ji destpêka derbasbûna gelê Efrînê 
ji vê herêmê re, êrîşên dagirkeriyê 
û dorpêça Hikumeta Şamê her li 
ser gel û herêmê tê berdewamki-
rin. Rûxmî tavahî sûc û kiryarên 
dagirkeriyê lê bi îradeyeke xurt 
careke din Rêveberiya Xweser xwe 
bi rêxistin kir. Yek ji xebatên herî 
bingehîn yên civakî ku xebatên 
perwerdeyê ye, tevî hemû zehme-
tiyan jî ev xebat pêş ket û Desteya 
Perwerdê û Hîndekariyê li herêma 
Şehbayê xwe bi rêxistin kir û dest 
bi xebatê kir.
Weke ku tê zanîn herêma Şehbayê 
ji ber di gelek şer û pevçûnan yên 
Şerê Sûriyê re derbas bûye, di 
aliyê binasaziya herêmê de gelek 
zirar dîtiye. Avahiyên dibistanên 
herêmê ji sedî 80 hatibûn rûxanidn 
û ne têrkerbû ku xwendekar tê de 
perwerde bibin. Lê ev yek jî li pêş 
xebatê perwerdê  nebû asteng. 
Dibistanên ku hêjayî bikaranînê 
ne hatin sererast kirin û gundên 
ku dibistan tê de nîn in xanî  hatin 
girtin û dest bi xwendinê hat kirin.
 

Xebatê Desteya Perwerdê û 
Hindekariyê yên sala 

2023-2024

Li gorî desteya Perwerdê û 
Hindekariyê, di sala 2022- 2023’an 
de wan hewil da ku zehmetî û 
kêmasiyên salên borî hatine jiyan 
kirin, derbas bikin û bi hêzeke xurt 
li hember hamû astengiyan bise-
kinin. Ji ber herêma Şehbayê her 
tim di nava êrîşên dagierkeriyê  û 
siyaseta dorpêça Hikumeta Şamê 
re derbas dibe, pirî caran dibistan 
di salên borî de dihatin sekinan-
din û xwendekar ji xwendinê qut 
dibûn. Lê belê wan hewil da ku 
di vê salê wan astengiyan derbas 
bikin û nehêlin ku  siyaseta dijmin 
bandorê li ser perwerdeyê bike.
Li gorî Desteya Perwerdê di 
sala xwendinê ya 2023-2024’an 
de giştî hejmara xwendekarên li 
herêma Şehbayê gihişt 14 he-
zar û135 xwendekarî. Herwiha 
hejmara mamosteyên ku di van 
dibistanan de perwerde didin; di 
navbera mamosteyên fermî û yên 
wekaletê de hezar û 22 mamoste 
ne. Bi giştî endam û mamosteyên 
desteya Perwerdê nêzî hezar û 

150 kesî ne. 
Bi giştî di herêmê de 68 avahiyên 
dibistanan hene. Ji wan 5 dibistan 
bi temamî hatine rûxandin, her 
wiha 5 dibistanên di nûqteya sifir 
de hene û li gundên ser sînorin. 
Ew jî ji ber rewşa ewlehî û rojane 
êrîş tên kirin her wiha kêmbûna 
hejmara xwendekaran ew dibistan 
hatin sekinandin û ew xwendekar 
bi riya nîqaşkirina bi malbatan re 
derbasî dibistanên gundên mezin 
bûn.

Perwerde û metiryalên 
mamosteyan 

Li gorî pêwîstiya desteya perwerdê 
her sal di betlaneyê de perwerde 
û metiryalên ji bo bilindkirina asta 
mamoste tên dayîn. Di demsala 
havînê de 2 perwerdeyên giştî li 
ser navaroka rêziknameya Des-
teya Perwerdê û Hindekariyê ji 
bo hemû mamosteyên ku di asta 
rêveberiyê de ji desteyê bigire 
heyanî rêveberiyên dibistanan 
de kar dikin, hatin çêkirin. Her 
wiha perwerdeyek taybet li ser 
asta rêveberiyan têkildarî sîstema 
nirxandinê hat li darxistin. Û piştî 
wê di her dibistanekê de perwer-
de ji bo hemû mamosteyan hatin 
dayîn. Armanca perwerdeyan jî ji 
bo giropên her dibistanekê li ser 
wê sîstemê bê perwerde kirin û 
kêmasiyên salên derbasbûyî bên 
derbas kirin. 

 Sîstema nirxandinê ya sala 
2023-2024 

Li ser asta Bakur û Rojhilatê 
Sûriyê sîstema nirxandinê ji bo 
xwendekaran hat pejirandin. Di 
sala derbasbûyî de tenê ji bo asta 
seretayî ket piratîkê, lê wê di sala 
2023-2024’an ji bo navîn û amedeyî 
jî bikeve meryetê. Herwiha li gorî 
desteya Perwerdeyê sîstema nû 
ya nirxandinê sîstema ezmûnanan 
tune nake, lê pileyên nirxandina 
xwendekar û ya ezmûna dawiya 
werzekê kom hev dibin û rêjeya 
dawiyê derdikeve. 

Peymangehên Şehîd Viyan 
Amara

 
Li gorî pêwîstiya herêmê hat dîtin 
ku peymangeh bê vekirin. Di sala 
2023-2024’an de peymangeh bi 6 

beşan hat vekirin (mamosteyê refê, 
wêje û zimanê Kurdî, fîzîk û kîmiya, 
zimanê Erebî, zimanê Îngilîzî û 
kompiyoter). Weke hejmar bi giştî 
168 xwendekarên sala yekemîn û 
duyemîn hene. Her wiha li kêlek 
wê peymangeha Tenduristiyê bi 
desteya Tenduristiyê re li gorî 
derfetên qadê û nexweşxaneyê 
hat vekirin. Hejmara xwendekaran 
53 xwendekar yên sala yekemîn 
û duyemîn hene.

Bandora Erdheja Sibatê li ser 
qada perwerdê

Bûyera erdheja ku di 6’ê Sibatê 
de hatiye rûdan bê guman bi xwe 
re gelek ziyanên madî û giyanî 
anîn. Ji ber herêma Şehbayê jî 
herêmekî binasaziya wê talan bûye, 
vê yekê jî yek ser bandora xwe 
li ser hin avahiyên dibistanan kir. 
Bi giştî 5 dibistanên herêmê nêzî 
hefteyekê ji xizmetê hatin derketin, 
ji bo telafîkirina wê yekê li şûna 
wê çadir di qadên dibistanan de 
hatin danîn. Her wiha bi alîkariya 
Rêveberiya Xweser ew avahî ji nû 
ve hatin sererastkirin.

Bandora dorpêçê li ser qada 
perwerdê û xwendekaran 

Siyaseta dorpêça Hikumeta Şamê 
bi sala ye li ser gelê Efrîn û Şehbayê 
tê meşandin. Desteya Perwerdê di 
aliyê sîstema xwendinê û xwende-
karan de her sal zehmetiyên cidî 
dibîne. Herwiha di aliyê tunebûna 
sotemeniyê de zehmetiyên mezin 
derdikevin. Di demsala zivistanê 
de xwendekarên temen biçûk li 
ber sermayê perwerdeyên xwe 
yên zanistî dibînin ev jî rê li ber 
nexweşî û qutbûna ji dibistanê 
vedike. Di heman çarçoveyê de 
Hikumeta Şamê her sal rê nade 
ku pirtûk û qirtasiyên xwendeka-
ran derbasî herêmê bibin. Îsal jî 
weke her sal ew pirisgirêk hatine 
jiyan kirin. Tunebûna sotemeniyê 
di aliyê çûn û hatina mamoste û 
xwendekaran bû pirsgirêkeke me-
zin. Lê belê Desteya Perwerdê bi 
xebatên xwe domand û tenê 4 
rojan dibistan hatin girtin.

Pirojeyên Desteya Perwerdê 
û Hindekariyê 

Li gorî Desteya Perwerdê wê 

xebatên girydayî mamoste û 
xwendekaran bên bedewamkirin. 
Ji derveyî wê sîstema nirxandinê 
baş bê rûnişkanin û şopandina 
asta mamosteyan bê kirin ku 
metiryalên tên dayîn heyanî kîjan 
astê cihê xwe di piratîkê de digire. 
Herwiha wê di dawiya werzê de 
civîn bên lidarxistin. Amadekariya 
akedemiyeke bîrdozî û meslekî 
ji mamosteyan re wê bê kirin. Li 
aliyekî din wê hewildana derbaski-
rina mamosteyên ku xwendina xwe 
temam dekirine derbasî peyman-
gehan bibin. Avahiyên dibistanan 
bên çêkirin. Her wiha hewildana 
amedekirina bexçeyeke xwendinê 
ji bo zarokan dikin.

`Saleke serkeftî bû û pilanên 
dijmin hatin têk birin`

Hevserokê Desteya Perwerdê 
û Hindekariyê li Kantona Efrîn û 
Şehbayê Fadil Şawîş derbarê giştî 
sala Xwedndinê ya derbasbûyî û 
helwesta xwendekaran ji rojna-
meya wiha axifî û wiha got: “Bi 
giştî herêma Şehbayê di rewşe-
ke zehmet û aloz re derbas dibe, 
ev yek jî him ji ber gelê Efrînê 
koçberin him jî êrîşên dagirkeri-
ya Tirkiyê û dorpêça Hikumeya 
Şamê yên ku tên meşandin. Sala 
derbasbûyî rûxmî hemû zehme-
tiyan jî saleke ji bo xwendekaran 
û rêjeya serkeftinê serkeftî bû. 
Rêjeya serkeftinê ji sedî 90 derbas 
kir, ev yek jî erênî hat dîtin. Her 
wiha erkên ku li ser milê me ji bo 
pêşxistina vê xebatê bi qasî ku ji 
destê me hat me kir û me rê neda 
ku dijmin bigihîne armanca xwe ew 
jî qutkirina xwendekaran ji xwendin 
û zanistê bû. Di heman demê de 
me dît ku xwendekarên me di vê 
rewşê de di nava îdiya û helwes-
teke serkeftî de di aliyê xwendina 
bi zimanê dayîkê û têkbirina tavahî 
pilanên dijmin û dagirkeriyê de 
ne. Di dawiyê de em ji bo hemû 
mamoste û xwendekarên xwe 
serkeftineke bi ronî û demdirêj 
hêvî dikin”.  

Esma Mistefa/ Şehba

Ronahî Sadûn/Qamişlo

Navenda Nûçeyan

Tevî zehmetiyan jî xebatên girîng 
hatin meşandin

Tevî êriş dagirkeriya Tirk, dorpêça giran ya hikumeta Şamê û hemû zehmetiyan jî, desteya Perwerde û 
Hîndekariyê  li herêma Şehbayê di sala 2023’an de kar û xebatên girîng da meşandin, herwiha di nava 
salkê de pêşketinên ber bi çav hatin qezenckirin.

PDK’ê ji ewlehî û jiyana Silêman Ehmed berpirs e

Li Şehba û Qamişlo şehîdên komkujiya Parîsê hatin bi bîr anîn

‘Em dixwazin hemû gel dengê me bibihîzin’

Ji Rojnamevan û edîtorê beşa Erebî yê ajansa Rojnews’ê Silêman Ehmed ku ji aliyê PDK’ê ve hatiye revandin, 78 rojin agahî 
nayê girtin. Her ku diçe guman û fikarên li ser jiyana Silêman Ehmed zêde dibin, PDK rê nade ne parêzer ne jî malbat kesek 
hevdîtinê li gel bike. PDK ji ewlehî û jiyana Silêman Ehmed berpirse.

Xwenasîn
Girîngiya 

hişmendiya 
civakî!

Rohat Bulut
Hêmana herî diyarker di civakê de 
hişmendiya civakî ye. Hişmendiya 
civakî hêzek e gelekî girîng e. Bi taybetî 
li dijî dewlet û desthilatiyê, li dijî serdest 
û zordariyê hêmaya bingehîn a ku 
civakbûyînê diparêze ev hişmendî ye. 
 Durkheim dibêje ku du cudahiyên 
bingehîn hene ku hişmendiya civakî û 
hişmendiya takekesî ji hev cuda dikin: 
Yek jê, ji derve ye, angu ji derve tê, 
ya din jî zextê di xwe de dihewîn e. 
Rastiyên civakî rastiyên weke bawerî, 
ol û exlaqê li xwe digire û heta ku ferd 
nexwaze jî xwe ferz dike. Ev hişmendî 
di jiyana civakî de diyarker û rênîşandar 
e; ji bo mayîndebûyîn û domdariya 
wê bi hin sepandinan xwe misoger 
dike. Lê rastiyeke din jî heye ku ew jî 
hevgirtin û rêxistinbûyîna civakê ye. 
Heke hişmendiyeke hevgirtî ya rêxistinî 
ya civakê tune be dê ew civak ji west û 
hêmayên xwe yên civakî dûr bike ve. 
Hişmendiya civakî di her civakê 
de cihêreng e. Civak bi pêşveçûnê 
diguherin. Hêza vê guherînê ji 
dabeşkirina kar a ji hev cuda ya civakê 
tê. Tişta ku vê cudabûnê dide destpêkirin 
zêdebûna gelheyê ye. Hem ji hêla 
hejmarî û hem jî ji hêla pêwendîdariyê 
ve. Ev giranî hewcedariyên nû derdixe 
holê. Pêdivî û hewcedariyên civakî, 
fonksiyonên nû, teknolojî û sazîbûyîn 
nîşaneya pêşveçûna civakê radixe 
berçavan.
Ev tê wê wateyê ku ji pêkhateyeke 
homojen ber bi pêkhateyeke heterojen û 
pêkhateyeke organîk ve diçe. Di civakê 
de entegrasyonek zêde pêş dikeve. 
Civak ber bi pêkhateyeke organîk ve 
veduguher e. Civaka organîk jî tê wateya 
civaka endustriyal. Civakeke organîk û 
endustriyal di heman demê de civakeke 
xwezeyî, xweza û hawirdorparêz e. Ev 
hemû jî bi hişmendiya civakî ya hevpar 
pêkan e. 
Her kêliya jiyanê bi hişmendiya civaka 
xwezayî û komunal watedar dibe. Jiyana 
ku ji xweza û hişmendiya civakparêzî 
dûr ew dibe jiyaneke kambax û nexweş. 
Girîngiya hişmendiya civakî di qonaxên 
bi xwezayê re eleqedar zelaltir dertê 
pêş. Qutbûna ji xwezayê, qutbûna ji xwe 
û civakê ye, ev jî tê wateya tunebûnê. 
Ji bo parastina mirov û mirovahiyê 
parastina hişmendiya civakî ya ku hemû 
hêmayên civakê dihewîne girîng e.  
Dibe ku di roja me ya îro de her mirov 
bi fikara aboriya xwe, armanc û pêşeroja 
xwe ya takakesî tev digere. Lê belê 
hemû fikarên takakesî di encamê de 
xizmetê ji mirov û mirovahiyê re nake. 
Ew fikarên ezezî parêz, dibe sedema 
têkçûna nirxên civakî bûyînê. Di 
pêvajoya xwefikirînên peywendiyên 
fonksîyonel de hevsengiya kes û civakî 
têk diçe. Di encama vê guherînê de 
qeyranên kûr di civakê de pêş dikevin. 
Di rewşên wiha yên kaotîk de jî tu 
kes nikare bigihîje armancên xwe yên 
ku dixwazin bi dest bixin. Lewer kes 
bi civakê heye û heke nirxên civakî 
têk biçin, ev tê wateya têkçûna kes jî. 
Lewma jî xwe ji civakê cuda hesibandin, 
xwe ji civakê “azadkirin” ji hişmendiya 
civakî dûrketin, di bingeha xwe de xwe 
kuştin e. 
Dema em bala xwe didinê di sedsala 
19’emîn de li dijî ferdperestiyê angu 
ezezîtiyê bertekek tund hebû, jiyana 
manewî bi jiyana civakî dihat nîqaşkirin, 
civak jî li ser pêvajoya herikîna dîrokî 
dihat dahurandin û nîqaşkirin. Lê îro di 
nava civakê de ferd ango kes di bin navê 
maf û azadiyê de xwe ji civakê cuda 
dinirxîn e û li gorî xwestek û daxwaza 
xwe dixwaze jiyanekê bijî. Lê ew 
jiyana ku tê armanckirin li dijî hêmayên 
civakbûyînê be mirov dê çawa pêşî 
lê bigire. Bêguman di vir de pêdivî bi 
hişmendiya civakî ya hevpar ku nirxên 
mirov, mirovatî û civakbûyînê diafirîne, 
pêş dixe û diparêze heye.

Dagirkeriya Tirkiyê di êrîşên xwe 
yên domdar li dijî herêma Bakur û 
Rojhilatê Sûriyê, ji rûxandina bina-
saziya herêmê wêdatir, têkbirina 
îradeya gelên heyî û Rêveberiya 
Xweser armanc dike. Di nava salên 
derbasbûyî de û heyanê vê kêliyê 
dagirkeriya Tirk bi hemû hovîtî û 
hêza xwe êrîşî herêmê dike. Hemû 
êrîşên pêk tên berdewamkirina 
pêkanîna pilanên demdirêj yên 
dijm in. 
Têkildarî êrîşên dagirkeriya 
Tirkiyê yên li ser herêmên Bakur 
û Rojhilatê Sûriyê Parêzer Cibrayîl 
Mistefa ji rojnameya me re axivîn.

`Pirojeya Netewa Demokratîk 
xeyalên Osmanî têk birin` 

Cibraîl di destpêka axaftina xwe de 
destnîşan kir ku êrîşên pilankirî li 
dijî herêmê tên pêkanîn û wiha got: 
“Êrişên  faşîzma Tirkiyê yên li ser 
herêma Bakur û Rojhilatê Sûriyê 
û tavahî xaka Sûriyê ne êrişekî  ji 
rêzê ye. Faşîzma Tirkiyê dixwaze 
Mîsaqa Milî ya ku di nava xwe de 
sînora Tirkiyê ya nû datîne pêk 
bîne. Dagirkeriya Tirkiyê her di 
nava wê hêviyê de bû ku di aloziya 
Sûriyê de vê yekê bi ser bixîne. 
Lê belê ev pilangeriyên demdirêj 
û kevin bi ser neketin. Ji ber di 
aloziya Sûriyê de û bi hilbijarti-

na xeta sêyemîn Pirojeya Nete-
wa Demokratîk li herêma Bakur 
û Rojhilatê Sûriyê hat destpêkirin. 
Dagirkeriya Tirkiyê dema dît ku 
pirojeya Rêbveberiya Xweser hat 
rûnişkandin û bi ser dikeve, her 
wiha xeyalên wî yên Osmanî bi 
cih nehatin, êdî ji hemû aliyan ve 
êrîşî herêmê kir û hin dever weke 
Azaz,Carablus, Efrîn, Serê Kaniyê 
û Girê Sipî dagir kir”.

`Erêkirina Hevpeymana 
Civakî derbeya herî mezin ji 

dagirkeriyê re bû` 

Cibrayîl anî ziman ku dagirkeriya 
Tirkiyê di Sûriyê de bi ser neket 
û wiha domand: “Tavahî pilanên 
dagirkeriya Tirkiyê li ser gelê Kurd 
û pirojeya Rêveberiya Xweser di 
Bakur û Rojhilatî Sûriyê de bi ser 
neketin. Her wiha bi erêkirina Hev-
peymana Civakî di sala 2023 an de. 
derbeya herî mezin ji dagirkeriyê 
re bû. Ev hevpeyman modêla 
demokrasiyê û wekheviyê ya 
hemû netew û pêkhateyan temsîl 
dike. Ji lewra gelê Siwêdayê pe-

jirandin û daxwaza vê yekî kir ku 
modêla Rêveberiya Xweser li hemû 
welatên Sûriyê pêk were. Di vir 
de em dibînin ku ev Hevpeyman 
wê bibe mînak ji tavahî system û 
hevpeymanên berê re.” 

`Êrîşên dagirkeriya Tirkiyê 
pîvanên navnetewî bin pê 

dike`

Cibrayîl da xuyakirin  ku dewle-
ta Tirk ya dagirker aloziyên cidî  
jiyan dike û êrîşên ku pêk tîne 
weke sûcên şer tên pênasekirin 
û wiha pêde çû: “Êrîşên dagirke-
riya Tirkiyê li ser herêma Bakur û 
Rojhilatê Sûriyê di encama alozî û 
hilweşandinên ku hikumeta Tirkiyê 
jiyan dike tên  pêkanîn. Hedef-
girtina binasaziya herêmê li gorî 
hevpeymana Cinêf ya çaremîn 
weke sûcekî şer tê pênasekirin 
û nayê qebûlkirin. Lê rûxmî wê jî 
binasaziya herêmê wekî nexweş-
xane, nanpêj, jêdarên enerjî û avê, 
cihên sotemeniyê, cihê şûştina 
gurçikan û fabrîkeyên cuda ar-
manc girtin. Bi van polîtîkeyan 
tavahî pîvanên navnetewî bin pê 
dike.”
Cibraîl wiha domand: “Di giştî za-
gon û pîvanên navnetewî de alî û 
dewletên ku destek û alîkariyê di-
din komên çete û terorîs di cîhanê 
de û wan xudî dikin e, ew dibe 

dewleta herî xeter li ser aşîtşî û 
aramiya cîhanê. Dewleta Tirk û 
pêkanînên ku di hundir Efrîn, Serê 
Kaniyê û Girê Sipî de her wiha 
yên ji bo komên çeteyan dike, 
hemû bi dîmen û îsbat ji raya giştî 
re hatine belge kirin. Ji ber wê 
tavahî dewletên navnetewî piratîk 
û pilanên hikumeta Tirkiyê baş 
dizanin. Û ger ev yek wiha berde-
wam bike wê li ser tavahî cîhanê 
xeter be.” 

`Divê rêxistinên navneteweyî 
xwedî helwstbin.”

Parîzer Cibrayîl Mistefa bi van 
gotinan axaftina xwe bi dawî kir: 
“Em bi hêvî ne di sala 2024’an de 
bertekên cidî li hember kiryarên 
dewleta Tirk, ji aliyê  cîhanê ve bên 
derketin.  Ji ber ku di herêmaBakur 
û Rojhilatê Sûriyê de 6 Milyon kes 
lê jiyan dike û pirojeya Netewa 
Demokratîk ji aliyê gelên herêmê 
ve hatiye pejirandin. Divê biryarek 
navnetewî li hember Tirkiyê bê 
standin; ji bo qedexekirina êrîşên 
hewayî yên tên kirin. Ya din jî divê 
erêkirina pirojeya Rêveberiya Xwe-
ser ji aliyê navnetewî ve bê kirin, 
ji ber ev piroje mînaka herî rast 
ya demokrasî, aşîtî û azadiyê ye 
û bê vê pirojeyê wê tu çareserî 
ji Sûriyê re nîn bin.”   

Derbarê Pêngava Cîhanî ya aza-
diya f îzîkî ya Rêber Apo ku di 
10`ê Cotmeha 2023`an de hat 
destpêkirin û li tevahiya cîhanê 
belav bû, hevserokê Tevgera Civa-
ka Demokratîk (TEV-DEM) Xerîb 
Hiso bersiva pirsên rojnameya 
me da û hevpeyvîn wiha bû:

Hûn pêşveçûna Pêngava 
azadiya fîzîkî ya Rêber Apo 
çawa dinrxînin?

Ev pêngav encama pêngav û 
kampaniyên bûrî ne, ku di bin 
navê dem dema azadiya Rêber 
Abdullah Ocalan ya ku berî çend 
salan li seranserî Kurdistan, Bakur 
û Rojhilatê Sûriyê dest pê bû, di 
encama wê de, di dema niha de 
bû pêngaveke cîhanî, ev Pêngav 
xwe berfireh kir û karîbû xwe li 
ser piradîgmeya Rêber Abdullah 
Ocalan bide naskirin û qebolkirin. 
Pêngaveke bi vî rengî yekem car di 
asta cîhanî de hatiye lidarxistin, di 
dîrokê de wek vê pêngavê  naha-
tiye çêkirin, vê yekê jî bandoreke 
mezin di asta cîhan, herêm û li ser 
dewleta Tirk bi xwe daye çêkiriye. 
Ev Pêngava ku dest pê bûye di 
serî de dosya Rêber Abdullah 
Ocalan, gelê kurd û pirsa kurd kir 
mijarek, dema ku di asta cîhanî 
de çêbû û derketiye pêş, dewleta 
Tirk êşandiye, ji ber dewleta Tirk 
a dagirker naxwaze dosya Rêber 
Abdullah Ocalan, dosiya gelê kurd 
di asta cîhanî de were livandin û 
têkeve nava tevgerê, ji ber yek-
ser bandorê neyinî li faşîzma Tirk 
dike û wê neçar dike ku gavan 
bavêje, ji ber vê jî dewleta Tirk 
a dagirker ji vê hêris dibe, lewra 
her çiqase dijminê me li hemberî 
vê gavê hêris be, ev gav serkeftî 
ye. Şer û pevçûnên di navbera 
hêzên desthilatar û hegemonîk, 
zihneyetên nejedperest û olperest 
yên ku ji bo serdestiyê şerdikin 
bê çareserîn e, ev bi serê xwe 
aliyek ji pevçûnê ye, aliyê din jî 
aliyê jî ku kombûna gel bi hev re 
pêşeroja xwe diyar dikin, xwedî 
pirojeyê çareseriyê ne, ji ber di 
zihiniyeta desthilatdarî de çareserî 
tuneye, lê çem civakan çareserî 
heye. Pêngavku di asta cîhanî de 
bandorekî mezin çêkiriye, aliyekî 
bê pevçûne, lê pevçûn heyî di 
nava civak û hêzên desthilatdar, 

nejedperest û olperest de ye. Her-
wiha dewletên kompiloger û di serî 
de dewleta Tirk dixwaze ji Rêber 
Abdullah Ocalan tolê bikin, ji ber 
Rêber Abdullah Ocalan dibê ê ku 
kurd, Ereb, Tirk û civak xistine 
astekê ku wan bênefes hiştine, 
dewletên desthilatdarin. Rêber 
Abdullah Ocalan ji bo civakên 
bindest azad bike têkoşîn dike, 
berxwedanek pir mezin di asta 
cîhanê de dide meşandin, dewleta 
tirk a faşîst ji vê berxwedanê hêris 
dibe û dewletên ku di kompilo 
de jî rol lîstine, naxwazin civak 
xwedî îrade bin.

Girîngiya azadiya fîzîkî ya 
Rêber Abdullah Ocalan ji bo 
gelên bindest tê çi wateyê?

Dema ku tecrîda giran di aliyê 
hiqûqî, civakî û sizabendî de li 
ser Rêber Abdullah Ocalan didin 
meşandin, tê wateya tolê, di he-
man demê de jî civak jî niha ji van 
dewletên desthilatdar tolê radikin. 
Azadiya Rêber Abdullah Ocalan 
ya fîzîkî, çareserkirina pirsa kurd 
bi hevdû ve girêdayîne, Rêber 
Abdullah Ocalan azad nebe pir-
sa kurd çareser nabe, di heman 
demê de Rêber Abdullah Ocalan 
di aliyê fîzîkî azad nebe, civakên 
ku bindestin wê bindest bimînin. 
Herwiha Pêngava cîhanî ya ji bo 
azadiya fîzîkî ya Rêber Abdullah 
Ocalan pêl bi pêl berfireh bû, ev 
jî rastiyeke da diyarkirin, rastiya 
çareseriya di piradîgmeya û piroja 
netewa demokratîk a ku Rêber 
Abdullah Ocalan pêşkêş kiriye, 
vê pirojeya netewa demokratîk 
bandorekî mezin di asta herêmê 
de da çêkirin, aniha li Bakur û 
Rojhilatê Sûriyê pirojeyekî netewa 
demokratîk tê meşandin, gelên 
cûr bi cûr xwe tevlî vê pirojê ki-

rine, weltên Ereb jî vê yekê erê 
dikin, kesekî li dijî vê Rêveberiyê 
û pirojê sekiniye û helwest nîşan 
daye tuneye, tenê dewleta Tirk a 
dagirker helwestên neyînî nîşan 
dide, ji ber dijminyatiya gelan dike.

Pêngava Cîhanî ya azadiya 
Rêber Apo çiqasî bandora 
xwe li dewleta Tirk a dagirker 
dike? 

Dewleta Tirk a dagirker naxwaze 
îrada gelan pêşkeve, lê di pirojeya 
netewa demokratîk de îradeya ge-
lan pêş dikeve, pêkhateyên Ereb, 
Kurd, Aşûr, Siryan û olên ku hene 
jî ji vê zilmê xelas dibin, gel di 
çarçoveya netewa demokratîk de 
xwe li pêş xist, lewra vê bandora 
xwe li cîhanê kir, deskeftiyeke û 
di heman demê de di cîhanê de 
bû mûcîzak. Ev Pêngava ku pêl bi 
pêl berfireh bû di welatan civînan 
çêdike, hevdîtin çê dibin, danasîna 
felsefa piradîgimeya Rêber Abdul-
lah Ocalan dide nîşandan, cîhan 
bi hemû qadên xwe yên jiyanî xwe 
tevlî dikin, dêmek ev Pêngava 
di sala bûrî de dest pê bû wek 
zemînê çareserkirinê û destxistina 
encamê di sala 2024`an de ye. Bi 
wê hêviyê derbasbûna Pêngavê 
di sala 2024`an de encamgirtin 
e, encamgirtin jî divê hesab ji 
faîzmê bê xwestin, herwiha rê 
û rêbazên azadiya Rêber Ab-
dullah Ocalan were diyarkirin, 
weke berê hevdîtinekê bi Rêber 
Abdullah Ocalan re nabe, divê 
êdî fermiyetek bê avakirin, cihê 
Rêber Abdullah Ocalan were 
gewrandin ber bi azadiyeke fîzîkî 
be, ev Pêngavdi vê astê de ye. 
Dema ku dewletên cîhanî destûr 
dikin ku ev Pêngav berfireh bibe û 
bandorekî xwe çêbibe, diyar dike 
ku dewleta Tirk û hikumeta AKP`ê 

û MHP`ê bi vê şêwazê di asta 
siyaseta cîhanî de nema tê qebûl 
kirin. Dewleta Tirk qelis bûye û 
di nava xwe de xetmandinekê 
jiyan dike, xetmandina ku heye 
dibe sedemê şer, ji bo wê heger 
nikare çareserîkê ji nexweşiyê xwe 
re bibîne, wê çawa ji kesên din 
re çareseriyê bibîne, ji bo wê ev 
Pêngav bandorekê  bide avakirin 
û rûyê faşîzma heyî ji raya giştî 
re nişan bide. 

Çiqasî Berxwedana Rêber 
Abdullah Ocalan û felsefeya 
wî ya çareseriya tevahiya 
pirsgirêkan li cîhanê deng 
veda?

50`î sala in ji têkoşîn û berxweda-
na Rêber Abdullah Ocalan ku di 
cîhanê de daye avakirin û ev 25 
sal in di zinadanê de ye, rojekê 
bengewazî ji dewletan nekiriye, 
tersî wê dewleta bengewazî li 
Rêber Abdullah Ocalan kiriye, 
xwestin wî ji civak dûr bixin, ji 
bo wê li ser vê bingehê Rêber 
Abdullah Ocalan dibê bengewazî 
ji van dewletan re çênabe. Gelê 
me îradek xwe heye û di vê îradê 
de bi israrin ev jî xeta berxwe-
dan û têkoşînê ye.  Dewletên ku 
kompilo dane meşandin û îrada 
gelan şikandin e, di serî de xwes-
tin îrada gelê kurd tune bikin û 
zagonên dewletan kurdan nas 
nekin, Rêber Abdullah Ocalan ev 
hemû dane diyarkirin. Bangewa-
ziya me ji hemû pêkhateyên me 
heye, partiyên siyasî Karin pir tiş-
tan bikin lê mixanbin di helwestên 
xwe de hîn lewazin, ji ber aliyekî 
netewî nedîtine, gel û hemû beşên 
civakî dikin, lê niha zêdetir barê 
me girane sala 2024 bera ne wek 
sala 2023`an derbas nebe, her 
çiqasî salakî êş derbas bû, lê di 
heman demê de jî salakî bi berx-
wedan û têkoşîn jî derbas kiriye, 
ji bo wê bengewaziya min ew e 
ku ji bo azadiya Rêber Abdullah 
Ocalan a fîzîkî çareserkirina pirsa 
kurd, mifteya çareseriya Rojhilata 
Navîne, gerek weke erkekî exlaqî 
mirovî ku me girtiye serbixin, ji 
ber rastiya felsefa Rêber Abdullah 
Ocalan ev e.  Zindana îmralî û  
berxwedan jî di cîhanê de dengekî 
mezin vedaye, ji bo wê gerek her 
kes li erk û misyona xwe xwedî 
derkevin.

54 POLÎTÎKA ROJEV

Zekî Bedran 

Tirkiyeya di bin rêveberiya faşîzma 
Erdogan de, rolek herî mezin a 
hilweşîna Sûriyê de lîst. Sûriyê ber bi 
şerê navxweyî ve bir. Dewleta Tirk bi 
milyonan Sûriyeyî kişandin nava xwe. 
Ev li aliyekî weke hêza karê erzan bikar 
anî, hem jî weke kartek a siyasî li dijî 
Ewropayê bikar anî. Heman demê de ev 
li Sûriyê bi awayê çetewarî rêxistin kir û 
ji van rêxistinan leşker berhev kirin. Piştî 
wê ev çete bikar anîn û beşek girîng ê 
Sûriyê dagir kir. 
Îro beşên ku jêre dibêjin muxalefeta 
Sûriyê bi tevahî parçeyek ji dagirkeri-
ya dewleta Tirk in. Ne parçeyek ji gelê 
Sûriyê û çareseriya pirsgirêka Sûriyê 
bi rêya demokratîk in, parçeyek ji 
berjewendiyên dewleta Tirk in. Ji ber vê 
yekê nasnameya xwe ya siyasî û rêxistinî 
ji dest dane. Tirkiye wan bikar tîne, bi 
rêya wan dagirkerî û aloziyê kûr dike, 
weke amûra bêçareseriya Sûriyê bikar 
tîne. 
Eger baldarbin Rêveberiya Xweser li Ba-
kur û Rojhilatê Sûriyê hatiye avakirin, ji 
bo çareseriya pirsgirêka Sûriyê dixebite. 
Diyar dike ku rêveberiya Şamê jî di nav 
de amedeye ji bo avakirina Sûriyeyek 
demokratîk bi her hêzê re xebatê bike. 

Mafê jiyanek azad û rêxistinbûna tevalî 
gelan, baweriyan, çandan diparêz e. 
Rêveberiyên xweser heman demê de 
xwe li ser van bingehan birêxistin kiriye. 
Ji tevahî Sûriye û Rojhilata Navîn re 
vebijêrkek demokratîk û çareseriyek 
mayînde pêşkêş dike. Li beramberî vê 
muxalefeta ku ketiye bin fermana Tirkiyê 
de rêveberiya xweser weke dijmin nas 
dike û hewl dide bi dagirkeran re ji holê 
rake. Bûne hêza pêşeng a dagirkeran. 
Erdoganê faşîst evqas êş û wêrankirin 
bi Sûriyê da jiyîn û vê jî têr nabîne. Di 
rewşa heyî de astengiya herî mezin a li 
hemberî çareseriyê ye. Bela xwe ji Sûriyê 
venake. Rêxistinkirina çeteyan û êrişên 
li ser gel didomîne. Torên sîxwiran ji 
vana çêdike. Li herêmê tevlîhevî û alozî 
avakirin bûye xebata wî ya sereke. Xwest 
buyerek li Dêra Zorê bikar bîne tevlîhevî, 
şerê navxweyî û pevçûnan çêbike. Niha 
jî dixwaze heman tiştan bike. Tevahî 
derfetên derdikevin holê ji bo armancên 
xwe yên wêranker bikar tîne. Çavê xwe 
digerîne ka kî li dijî rêveberiya xweser 
e, kîjan hêz bi kê re di nava nakokiyan 
de ye. Hewl dide van aloziyan kûr bike 
û Sûriyê di nava aloziyê de bihêle. Ji bo 
têkbirina istixrarê tevahî xirabiyan dike û 

birêxistin dike. 
Dagirkerên Tirk Kurdan ji axa wan 
derdixin, hêzên ji cihên din kom kirine 
li cihê Kurdan bicih dikin. Kurdan qir 
dikin. Taybet jî nakokiya Kurd û Ereban 
çêdikin, hewl didin gelan ji hev qut bikin, 
parçe bikin û ji bo armancên xwe bikar 
bînin. Ev yek di pratîkê de hat dîtin û 
belgekirin, eger gelê herêmê bibe yek, 
nikarin gel bi kar bînin û tesfiye bikin. 
Gelên Kurd, Ereb, Siryan, Asûrî, Tirkmen 
û Ermenî, komên baweriyên cuda dikarin 
bi hev re bijîn û hevdû hembêz bikin. Ev 
bû bersiva herî bi bandor a li dijî dagirker 
û destpotan. Dewleta Tirk ji bo projeya 
yekîtî û demokrasiyê ya gelê Sûriyê têk 
bibe, dijminahiyek bêhempa dimeşîne.
Dewleta Tirk, ji bo vê hovîtî û dagirkeriya 
wêranker, sûcên mirovahiyê veşêre, serî li 
rêbaza înkar û derewan dide. Rêveberiya 
xweser, bi milyonan gelên ku ji DAIŞ’ê 
revîne hembêz dike. Heman demê de tê 
gotin ku hêjmara gelên herêmê nêzî 5 
milyon kesî ye. Li gel tevahî tevlîhevî û 
êrişkariya dewleta Tirk jî, ev herêm di 
Sûriyê de herêmên herî bi ewle û istix-
rar in. Ji ber vê jî Erdoganê faşîst har 
dibe. Hewl dide bide nîşanî cîhanê ku li 
van herêman 5 milyon kes najîn, li vir 
tenê terorîst hene. Li gorî zimanê fermî 
yê ava kirine dibêjin “PKK’ê Bakur û 
Rojhilatê Sûriyê dagir kiriye”, “Dew-
leta Tirk jî hewl dide van herêmêna ji 
dagirkeriya terorîstan rizgar bike”. Wisa 
bûye ku santralên elektirîkê, pergala 
derxistina gazê, tesisên petrolê yên bi 
salane pêwîstiyên gel pêşwazî dike, dide 

ber bombeyan. Bi awayek vekirî jî îlan 
dike ku dê li van cihan bixe. Dîmenên 
bombebaranê pêşkêşî ragihandinê dike. 
Tevahî van sûcên xwe yên mirovî weke 
şerê li dijî terorê, ziwakirina çavkaniyên 
madî yên terorîstan binav dike. 
Rojava, gelê Kurd an jî gelê Ereb li 
hemberî dewleta Tirk şer îlan nekiriye. 
Kesekî êrişî Tirkiyê nekiriye. Yê ku 
hertim di bin êriş û dagirkeriyê de ye gel 
bi xwe ye. Dewleta Tirk zordariyê dike 
û şerekî yekalî dimeşîne. Beriya niha 
du êrişên mezin ên hewayî pêk anîn. 
Hênceta wan tune bû, lê bi hêncetên 
PKK’ê li Enqere û Stenbolê çalakî pêk 
anîne, hinek ji van çalakgeran ji Sûriyê 
derbasî Tirkiyê bûne, êriş kirin. Lê ji 
bo êrişa 23’ê Kanûnê hêncetek bi vî 
awayî jî çênekirin. Piştî ku gerîlla li Zap 
û Xakûrkê bi awayek bi bandor li wan 
xist, dîsa êrişî Bakur û Rojhilatê Sûriyê 
kirin. Vê herêmê weke dîl di destê xwe 
de digire. Her çawabe tu deng ji hêzên 
li herêmê DYE û Rûsyayê dernakeve. 
Dewleta Tirk ji PKK’ê re wiha dibêje; 
“tu li min bidî ezê jî li Rojava bixim”. 
Bi kurtayî dixwaze hêza gerîlla sînordar 
bike. 
Qurbanê herî mezin ê van derew, 
berovajîkirin û şerê taybet gelê Tirkiyê 
ye. Bi milyaran pereyên wan tên xerç-
kirin, zarokên wan dimirin. Gel bi 
xwe jî nizane çi çêdibe. Ew qurbanên 
operasyonên hikumet û ragihandina 
xwe ne. Pêwîste gelê Sûriyê ji her demê 
zêdetir rastiyan bibîne û ji cîhanê re 
ragihîne.

Tirkiye hilweşîna Sûriyê 
didomîne

Ronaz Silêman/Qamişlo

Xerîb Hiso: Pêngava azadiya Rêber 
Apo gaveke dîrokî ye

Hevserokê Tevgera Civaka Demokratîk TEV-DEM Xerîb Hiso diyar kir ku pêngava azadiya fîzîk ya 
Rêber Apo gaveke dîrokî ye û pêl bi pêl li cîhanê belav bû û got, pêngava azadiya Rêber Apo wê bi 
hêzeke xurtir di sala 2024’an dewam bike.   

‘Berxwedana gelan wê berdewam be’
Bi armanca qirkirina gelê Kurd û rûxandina modêla demokrasiyê û rêveberiya ku hatiye avakirin; 
dagirkeriya Tirkiyê êrîş dike. Parêzer Cibraîl Mistefa diyar kir ku Dagirkeriya Tirkiyê di pêkanîna 
pilanên xwe yên demdirêj de têk çû, ji lewra Pirojeya Rêveberiya Xweser hedef digire. Dilyar Cizîrî

Nikarin 
hevpeymana 
civakî asteng 

bikin

Rêveberiya Xweser a Bakur û 
Rojhilatê Sûriyê di dawiya sala 
2023’an de Hevpyemana Civakî 
ya ji 134 madeyan erê kir û di roja 
erêkirinê de hate piratîzekirin. Di 
hevpeymanê de erk û mafê hemû 
gelan bi awayekî rêk û pêk hatiye 
destnîşan kirin. Di heman demê de 
rêbaza parastina hevpeyamana civakî 
hatiye destnîşan kirin. Li gorî wê jî 
mafê hemû pêkhate û mezheban hate 
parastin. Di heman demê de Meclîsa 
Sûriyaya Demokratîk (MSD) kong-
reya xwe lidar xist û xalên giring 
derbarê çareseriya aloziya tevahî 
Sûriyê de destnîşan kirin.
Balkêş bû piştî erêkirina hevpemana 
Civakî ya Herêma Bakur û Rojhilatê 
Sûriyê û lidarxistina Kongreya 
MSD’ê êrişên pir alî hatin ser 
herêmê. Dewleta Tirk ji aliyê xwe 
ve dest bi êrişan kir. Bi balafirên bê 
mirov binesaziya herêmê û hemû 
cihên jiyana gel eleqedar dike wekî 
aş, stasyonên neft, xaz, av û eltrîkê 
bi dijwarî topbaran û bombebaran 
kirin.
Di encamê de zêdeyî deh welatiyên 
di wan saziyan de dixebitîn şehîd 
û birîndar bûn. Di heman demê 
de zirarekî gelekî mezin a madî di 
herêmê de çêbû. Heta Nexweşxane, 
kargehên taybet û cihên jiyana gel 
eleqedar dike, hatin topbaran û bom-
bebarankirin.
Di heman demê de li ser saziyên 
ragihandinê êrşên cûrbecûr li dijî 
Rêveberiya Xweser û MSD’ê hatin. 
Careke din xwestin ji tevahî Ci-
vaka Sûriyê re destnîşan bikin ku 
Rêveberiya Xweser bi armanca 
parçekirina xaka Sûriyê ev peymana 
civakî ya nû destnîşan kiriye. Di 
heman demê de êrişên ne normal di 
aliyê ragihandinê de li dijî MSD’ê û 
xebatên wê hatin avêtin. Hikûmeta 
Şamê, dewleta Tirk û çeteyên DAIŞ 
û komên din ên girêdayî herdû 
aliyan bi yek destî dest bi hemleya 
reşkirina Rêveberiya Xweser kirin. 
Êrişeke mezin a piralî li ser herêmê 
dan meşandin, lê li hemberî hêza 
gelên Bakur û Rohilatê Sûriyê hemû 
planên wan vala derketin. Civaka 
Bakur û Rojhilatê Sûriyê li beranberî 
van êrişan ji her demê zêdetir xwedî 
li destkeftiyên xwe derketin û dest 
ji rêveberî û hêza xwe ya civakî 
bernedan.
Gelên Bakur û Rohilatê Sûriyê 
di serî de di merasîmên Şehîdan, 
di meş, xwepêşandan û hemû  
çalakiyên lidar xistin de israra xwe 
ya serkeftinê hîn zêdetir destnîşan 
kirin û diyar kirin ew ê xebatên 
ji bo pêşketin û di zûtirîn dem de 
piratîzekirina hevpeyamana civakî 
pêkbînin.
Ên herî zêde jî rola xwedîderketina li 
hevpeymana civakî û ji bo parastina 
destkeftiyan gav avêtin, malbatênn 
şehîdên êrişên dawî bûn. Me dî 
çawa kurên şehîdan darbesta bavê 
xwe bi serbilindî rakirin, dayîk û 
bavên şehîdan nîşana serkeftinê bi 
serbilindî beriz dikirin. Ew helwesta 
malbatên şehîdan beşek ji berx-
wedan û tekoşîna civaka Bakur û 
Rohilatê Sûriyê bû. 
Ji ber wê jî em bi hêsanî dikarin 
bêjin Dewleta Tirk û şefê wê Erdo-
gan çiqasî êrişî gelên bi rihê berxwe-
dana biratiya gelan û jiyana hevbeş 
li ser esasê piradîgma Netewa 
Demokratîk xwe birêxistin kirine, 
ew ê nikaribin pirojeya demokratîk 
a bi tekoşîna zêdeyî deh salan hatiye 
avakirin, ji holê rakin. Ji ber wê 
jî em ji hemû êrişkaran re dibêjin, 
çiqasî hûn êrişî bikin, hûnê nikaribin 
hevpeyamana Civakî ya demokratîk 
asteng bikin.

Çanda 

“xwedîderketinê”

Farûk Sakik
PKK ji dema 27’ê Mijadara 1978’an ku 
hat damezrandin, hetanî sala 1984’an di 
merheleya birêxistinbûnê de bû. Di van 
8 salan de rê û rêbazên têkoşîna azadiya 
Kurdistanê, bi pratîka xwe pêşkêşî civaka 
Kurd kir.
Di sala 1984’an de dema ku şerê çekdarî da 
destpêkirin êdî derbasî merheleyeke nû bû. 
Di vê merheleyê de, bi Kurdan tiştek cuda 
da destpêkirin. Çanda xwedîderketinê.
Beriya PKK’ê Kurd li hev xwedî der-
nediketin. Di serhildanan de jî ev 
xwedîderketin pir qels bû. Di hin demên 
dîrokî de jî em rastî vê xwedîderketinê 
nedihatin.
Dema ku di sala 1923’yan de Peymana 
Lozanê hat îmzekirin û sozên Kemalîstan 
dabû Kurdan pêk nehatin, me nedît bi 
sedhezaran Kurd li dijî vê peymanê, li 
Amedê-Mahabad-Sileymaniye-Kerkûk-
Qamişlo mitîngek girseyî ya nerazîbûnê li 
dar bixin.
Di 14’ê Nîsana 1925’an de dema Xalid 
Begê Cibirî û Ûsiv Ziya li Bidlîsê hatin 
dardekirin, li ber deriye girtîgeha Bedlîsê 
yek Kurd tunebû.
Dema ku Şêx Saîd di 19’ê Hezîrana 
1925’an de li Amedê hat îdamkirin li qada 
Deriyê Çiyê tu kesek tunebû.
Dema ku Seyît Riza 15’ê Mijdara 1937’an 
de li Elezîzê hat dervekirin li qada ‘Bûxday 
Meydani’ yek Kurd û yek Elewî tunebû.
Lê di van 40 salên dawî de hertişt hat 
guhertin.
Di sala 1991’an de li herêma Başurê 
Kurdistan Enfal dest pê kir û bi sedhezaran 
Kurd berê xwe dane Bakur. Ev Kurdên li 
ser axa xwe bûn koçber, li Bakur ji aliye 
Kurdên ku ji aliye PKK’ê ve hatibûn 
rêxistinkirin ve hatin pêşwazîkirin. 
Xwedîderketineke mezin hebû. Kurdên 
Bakur li Kurdên mexdûr xwedî derketin 
û nehiştin ew bi qedera xwe re rûbirû 
bimînin.
Dema ku Rêber Apo dîl hat girtin û di 
29’ê Hezîrana 1999’an de li Îmrali biryara 
îdamê hat girtin, li her deverê cîhanê Kurd 
di çalakiyan xwedîderketinê de bûn. Ji agir 
xelekek li dora wî çêkiribûn. Destûr nedan 
ku ew were îdam kirin.
Dema ku di sala 2015’an de DAIŞ ket 
Kobanê û berxwedanê dest pê kir, me dît 
li her deverî Kurd daketin qadan. Me dît, 
ji gelek deveran Kurd li hawara wan çûn 
û tevlî vê berxwedana dîrokî bûn. Destûr 
nedan ku Kobanê were dagirkirin.
Dema ku di sala 2013-2022’an de li Parîsê 
2 komkujî pêkhatin texmîn dikirin, wê 
Kurd cenazeyên şehîdên xwe rakin û ve-
gerin malê xwe. Lê wisa nebû. Cenazeyên 
wan ji aliye bi sedhezaran kesî ve hatin 
pêşwazîkirin û oxirkirin. Piştî ku cenaze 
hatin veşartin, Kurd vegeriyan Parîsê û 
lêgerîna edaletê dane destpêkirin. 
Hersal di salvegeran de, ji dewleta Fransa 
banga-daxwaza ronîkirina komkujiyan 
kirin. 
Bi vê têkoşîna salan re hejmara ‘lêgerên 
edaletê” zêde bûn. Êdî ne bi tenê Kurd 
hin dostên Kurdan jî derbasî Parîsê bûn û 
ji dewleta Frensa daxwaza ronîkirina van 
komkujiyan dikirin. 
PKK’ê tovê xwedîderketinê li cîhanê belav 
kiribû. Kesên bi PKK’ê û Rêber Apo re 
Kurd naskiribûn li Kurdan û li doza Kur-
dan xwedîderdiketin.
Dive ku were gotin an jî were pirsîn evqas 
xwedî derketin hebû çima ev komkujî zelal 
nebûn? Anjî were pirsîn çima komkujiya 
duyem pêk hat?
1. Komkujî bi herawayî xwe zelal bûye. Lê 
daxwaza Kurdan a edaletê ew e ku; dew-
leta Fransa kûjer û qatil dewleta Tirkiyê 
mehkûm bike. Berjewendiyên her du 
dewletan ên dîrokî, siyasî, aborî û eskerî li 
pêşiya vê daxwaza Kurda asteng e.
2. Bersiva ya duduyan, pirsa çima kom-
kujiya Parîsê ya duyem pêk hat jî; kî 
çi dizane ku dibe bi vê xwedîderketina 
Kurdan pêşî li çendik û çend hewldanên 
komkujiyên li Parisê girtiye.

Zana Roj/ Şehba 


